
ᓇᓗᓇᐃᔭᐃᓂᖅ 
ᐅᑭᐅᕐᑕᖅᑐᖅ ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᐊᒃᑐᖅᑕᐅᓛᖑᓯᒪᖕᒪᑦ ᓲᕐᓗ ᐱᖓᓱᐃᕐᖢᓂ ᓱᒃᑲᓂᕐᓴᐅᓪᓗᓂ 

ᓄᓇᕐᔪᐊᓕᒫᒥᑦ. ᑕᒪᓐᓇ ᐊᓯᙳᖅᑎᑦᑎᕙᓪᓕᐊᒻᒪᕆᖕᒪᑦ ᓄᓇᕗᑦ ᐊᕙᑎᐊᓄᑦ, ᓄᓇᓕᖕᓄᑦ, ᐊᒻᒪ ᓄᓇᕗᒥᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪ ᖃᓄᐃᑦᑕᐃᓕᓂᒃᑯᑦ ᐃᓅᓯᖃᕋᓱᖕᓂᕐᒧᑦ. ᐃᓄᐃᑦ ᑕᒪᒃᑯᓂᖓ ᐊᓯᙳᖅᐸᓪᓕᐊᔪᓂ 

ᐅᖃᐅᓯᖃᖃᑕᒃᓯᒪᔪᑦ ᐊᑯᓂᐊᓗᒃ ᐅᑯᑎᒎᓇᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᑕᒪᒃᑯᐊ 

ᖃᐅᔨᕙᓪᓕᐊᒍᑎᐅᓯᒪᔪᑦ ᐃᑲᔪᖅᑕᐅᓯᒪᓕᕐᖢᑎᒃ ᖃᓪᓗᓈᑦ ᖃᐅᔨᓴᖅᑐᓕᕆᓂᖏᑦᑎᒍᑦ. ᐅᖅᑰᓯᕙᓪᓕᐊᔪᓄᑦ 

ᐳᓪᓚᐅᔭᐃᑦ ᓯᓚᐃᓐᓇᕐᒧᑦ ᐃᓚᓕᐅᑎᕙᓪᓕᐊᑎᓪᓗᒋᑦ, ᐅᑭᐅᕐᑕᖅᑐᖅ ᐅᖅᑰᓯᕙᓪᓕᐊᑐᐃᓐᓇᕐᓂᐊᕐᑐᖅ, 

ᐱᕙᓪᓕᐊᒍᑎᐅᓗᓂ ᓄᓇᕗᒻᒥᐅᑦ ᐊᒃᑐᖅᑕᐅᓯᒪᓂᕐᓴᐅᒃᑲᓐᓂᓕᕐᓗᑎ ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ. ᑕᐃᒪᓕ 

ᑕᐃᒪᓐᓇᐅᓂᖓᓄᑦ ᐅᑯᐊ ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᑎᑎᕋᕐᕕᒃᑯᑦ (CCS), ᐱᓕᕆᐊᖑᖃᑕᐅᔪᖅ ᐅᑯᑎᒎᓇᖅ 

ᐊᕙᑎᓕᕆᔨᒃᑯᓐᓂ (DOE), ᐱᓕᕆᐊᖃᖅᑐᑦ ᐃᑲᔪᕋᓱᖕᓂᕐᒥ ᓯᓚᐅᑉ ᐊᓯᙳᖅᐸᓪᓕᐊᓂᖓᓂᒃ ᓄᓇᕗᓕᒫᒥᓐ.  

ᐅᑯᐊ ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᑎᑎᕋᕐᕕᒃᑯᑦ (CCS), ᐋᖅᑭᒃᑕᐅᓂᑯᑦ 2016-ᒥᑦ, ᑐᑭᒧᐊᖅᑎᑦᑎᔨᐅᕙᒃᑐᑦ 

ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᖃᓄᐃᓕᐅᕈᑎᒃᓴᓂ ᐅᑯᑎᒎᓇᖅ ᓄᓇᕗᑦ ᒐᕙᒪᒃᑯᑦ (GN) ᐊᒻᒪᓗ 

ᐅᖃᐅᔾᔨᔨᐅᕙᒃᖢᑎᒃ ᐱᓕᕆᕝᕕᖕᓂᒃ ᐊᒻᒪ ᐱᓕᕆᑎᑦᑎᕕᐅᔪᓂᒃ ᖃᓄᖅ ᐊᑐᓕᖅᑎᑦᑎᔪᓐᓇᕐᓂᕐᒥᒃ ᓯᓚᐅᑉ 

ᐊᓯᙳᖅᐸᓪᓕᐊᓂᖓᓄᑦ ᖃᓄᐃᓕᐅᕈᑎᒃᓴᓂᒃ ᐱᓕᕆᐊᖏᑦᑎᒍᑦ.  

ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᑎᑎᕋᕐᕕᒃ (CCS) ᑐᑭᒧᐊᕈᑎᖃᖅᑐᑦ ᐅᑯᓄᖓ ᑎᑎᕋᕐᓯᒪᔪᓄᑦ, ᐊᒃᑐᐊᓯᒪᓂᖏᓐᓄᑦ 

ᓄᓇᕗᑦ ᐱᓇᓱᐊᒐᒃᓴᖏᓐᓂᒃ ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᖃᓄᐃᓕᐅᕈᑎᒃᓴᒃᑯᑦ ᐊᒻᒪ ᐋᖅᑭᒃᓯᒪᑎᑦᑎᒐᓱᖕᓂᕐᒧᑦ: 

ᐅᐸᒋᐊᖃᖅᑕᕗᑦ – ᓄᓇᕗᑦ ᒐᕙᒪᒃᑯᑦ ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᐊᑐᖅᐸᓪᓕᐊᓂᕐᒧᑦ ᖃᓄᐃᓕᐅᕈᑎᖏᑦ; 

ᓄᓇᕗᓕᒫᒥᑦ ᐊᓯᙳᖅᐸᓪᓕᐊᓂᖓᓄᑦ ᖃᓄᐃᓕᐅᕈᑎᖏᑦ; ᐊᒻᒪᓗ ᓴᓗᒪᔪᒥ ᐆᒻᒪᖁᑎᓕᕆᓂᕐᒨᖓᔪᓂᒃ 

ᖃᓄᐃᓕᐅᕈᑎᒃᓴᓂ ᐆᒧᖓ ᐃᑯᒻᒪᑏᑦ – ᓄᓇᕗᑦ ᒐᕙᒪᒃᑯᑦ ᐆᒻᒪᖁᑎᓕᕆᓂᕐᒧᑦ ᖃᓄᐃᓕᐅᕈᑎᒃᓴᖏᓐᓂᒃ. 

 

ᐱᓕᕆᐊᕆᕙᒃᑕᕗᑦ 

ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᑎᑎᕋᕐᕕᒃ (CCS) ᐱᖓᓱᓂᒃ ᐱᓕᕆᐊᒃᓴᓂᒃ ᐱᓕᕆᐊᖃᖃᑦᑕᖅᑐᑦ ᐊᑐᕈᓐᓇᖅᑐᓂᒃ 

ᐱᓕᕆᖃᑎᖃᕐᓂᒃᑯᑦ ᑐᑭᒧᐊᕈᑎᒃᓴᓂᒃ ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᖃᓄᐃᓕᐅᕈᑎᒃᓴᓂᒃ ᓄᓇᕗᒥᑦ: 

 ᐊᑐᕈᓐᓇᕐᓯᕙᓪᓕᐊᓂᖅ: ᐸᕐᓇᐅᓯᕐᓂᖅ ᒫᓐᓇᒧᑦ ᐊᒻᒪ ᓯᕗᓂᒃᓴᒥᑦ ᓯᒪᐅᑉ ᐊᓯᙳᖅᐸᓪᓕᐊᓂᖓᓄᑦ 

ᐊᒃᑐᐃᒍᑎᓂᒃ, 

 ᐋᖅᑭᒃᓯᒪᑎᑦᑎᒐᓱᖕᓂᖅ: ᒥᒃᖠᕚᓪᓕᖅᑎᑦᑎᓂᖅ ᐅᖅᑰᓯᕙᓪᓕᐊᔪᓄᑦ ᐳᓪᓚᐅᔭᐃᑦ 

ᓯᓚᐃᓐᓇᕐᒧᐊᖅᐸᓪᓕᐊᔪᓂᒃ, ᐊᒻᒪ 

 ᐃᑲᔪᕋᓱᐊᕐᓂᕐᒧᑦ ᐃᓵᒃᓯᒪᓂᐅᔪᑦ: ᐱᕚᓪᓕᖅᑎᑦᑎᓂ ᓯᓚᐅᑉ ᐊᓯᙳᖅᐸᓪᓕᐊᓂᖓᓂᒃ 

ᐅᔾᔨᕈᓱᓕᖅᑎᑦᑎᓂᕐᒥᒃ ᓄᓇᕗᒻᒥᐅᓂᒃ. 

ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᑎᑎᕋᕐᕕᒃ (CCS) ᐱᔨᑦᑎᕋᐅᑎᒻᒪᕆᖕᓂ ᐱᓕᕆᐊᖃᖃᑦᑕᖅᑐᑦ ᐅᑯᓄᖓ ᓄᓇᕗᑦ 

ᒐᕙᒪᒃᑯᓐᓄᑦ ᐃᒪᓐᓇ:  

 ᐃᒪᐃᖁᔨᓯᒪᓪᓗᑎᒃ ᖃᐅᔨᒪᔭᐅᔪᓂᒃ ᑐᓴᐅᒪᑎᖃᑦᑕᐅᑎᓗᑎᒃ ᓯᓚᐅᑉ ᐊᓯᙳᖅᐸᓪᓕᐊᓂᖓᓂᒃ ᒪᓕᒡᓗᑎᒃ 

ᖃᐅᔨᓴᖅᑐᓕᕆᓂᒃᑯᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. 

 ᑐᑭᒧᐊᖅᑎᑦᑎᕙᒃᖢᑎᒃ ᓯᓚᐅᑉ ᐊᓯᙳᖅᐸᓪᓕᐊᓂᕐᒧᑦ ᖃᓄᐃᓕᐅᕈᑎᓂᒃ ᓄᓇᕗᑦ ᒐᕙᒪᒃᑯᑦ 

ᐱᓕᕆᕝᕕᖏᑦᑎᒍᑦ ᐊᒻᒪ ᐱᓕᕆᕝᕕᖕᓂᒃ ᐱᓕᕆᑎᑕᐅᔪᓂᒃ.  

 ᑐᑭᒧᐊᖅᑎᑦᑎᓂᖅ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᐱᓕᕆᑎᑕᐅᕙᒃᑐᓂᒃ ᐊᒻᒪ ᓄᓇᕗᑦ ᓄᓇᓕᖏᓐᓂᒃ 

ᐊᑐᐃᕐᓇᖃᕈᓐᓇᕐᑎᓪᓗᒋᑦ ᐊᑐᖅᑐᓂᒃ ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᑐᓴᒐᒃᓴᓂᒃ.  

 ᖃᐅᔨᒪᓕᕐᑎᓪᓗᒋᑦ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᐱᓕᕆᑎᑕᐅᕙᒃᑐᓂᒃ ᐊᒻᒪ ᓄᓇᓕᖕᓂ ᒪᑯᓂᖓ 

ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᐱᓕᕆᔨᒻᒪᕆᖕᓂᒃ ᐊᒻᒪ ᐃᑲᔫᑎᒃᓴᓂᒃ ᑮᓇᐅᔭᑎᒍᑦ.  

 ᑭᒡᒐᖅᑐᐃᓪᓗᑎᒃ ᓄᓇᕗᑦ ᒐᕙᒪᒃᑯᓐᓂ ᒪᐅᓇ ᐊᕕᒃᑐᖅᓯᒪᓂᒃᑯᑦ ᐊᒻᒪ ᑲᓇᑕᒥ ᓯᓚᐅᑉ 

ᐊᓯᙳᖅᐸᓪᓕᐊᓂᖓᓄᑦ ᐅᖃᐅᓯᐅᕙᓪᓕᐊᔪᓂᒃ ᐊᒻᒪ ᖃᓄᐃᓕᐅᕈᑎᓂᒃ.  

 ᐃᑲᔪᖅᐸᒃᖢᑎᒃ ᐱᓕᕆᐊᖑᔪᓂᒃ, ᐊᑐᐊᒐᓂᒃ ᐊᒻᒪ ᐱᓕᕆᖃᑎᒌᖕᓂᕐᒥ ᐃᑲᔪᕈᑎᓂᒃ ᓄᓇᕗᑦ 

ᐊᑐᖅᐸᓪᓕᐊᒍᑎᒋᔪᓐᓇᖅᑕᖏᓐᓂᒃ ᐊᓯᙳᖅᐸᓪᓕᐊᓂᕐᒧᑦ ᐊᒻᒪᓗ ᐊᒃᑐᐃᒍᑎᓂᒃ ᒥᑭᓛᒃᑰᖓᑎᑦᑎᓇᓱᒃᖢᑎᒃ 

ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ.  

 ᐊᐅᓚᑦᑎᓪᓗᑎᒃ ᐱᓕᕆᖃᑎᒌᖕᓂᒃᑯᑦ ᖃᐅᔨᓴᖅᐸᓪᓕᐊᓂᕐᒧᑦ ᐱᕙᓪᓕᐊᒍᑎᐅᔪᓂᒃ 

ᒥᒃᖠᕚᓪᓕᖅᑎᑦᑎᓇᓱᖕᓂᕐᒥᒃ ᐅᖅᑰᓯᕙᓪᓕᐊᔪᓄᑦ ᐳᓪᓚᐅᔭᓂᒃ ᓯᓚᐃᓐᓇᕐᒧᐊᖅᐸᓪᓕᐊᔪᓂᒃ ᐊᒻᒪᓗ ᓄᓇᕗᒥᑦ 

ᐊᑐᙱᓐᓂᕐᓴᐅᑎᑦᑎᓇᓱᒃᖢᑎᒃ ᐆᒪᔪᕕᓂᕐᓂᒃ ᐅᕐᓱᐊᓗᖕᓂᑦ ᑎᑭᑎᑕᐅᕙᒃᑐᓂᒃ.  

 ᐃᒪᐃᖁᔨᓯᒪᓪᓗᑎᒃ ᖃᐅᔨᒪᔭᐅᔪᓂᒃ ᑐᓴᐅᒪᑎᖃᑦᑕᐅᑎᓗᑎᒃ ᓯᓚᐅᑉ ᐊᓯᙳᖅᐸᓪᓕᐊᓂᖓᓂᒃ ᒪᓕᒡᓗᑎᒃ 

ᖃᐅᔨᓴᖅᑐᓕᕆᓂᒃᑯᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ.  

 ᓄᓇᕗᒻᒥᐅᓂᒃ ᖃᐅᔨᕚᓪᓕᖅᑎᑦᑎᓗᑎᒃ ᓯᓚᐅᑉ ᐊᓯᙳᖅᐸᓪᓕᐊᓂᖓᓂᒃ ᒪᐅᓇ ᐃᓕᓐᓂᐊᕈᑎᐅᔪᓐᓇᖅᑐᓂᒃ 

ᐃᑲᔫᑎᒃᓴᓂᒃ ᐋᖅᑭᒃᓱᐃᓂᒃᑯᑦ.  

 

ᐱᓕᕆᖃᑎᒋᖃᑦᑕᖅᑕᕗᑦ  

ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᑎᑎᕋᕐᕕᒃ (CCS) ᐱᓕᕆᖃᑎᖃᓪᓚᕆᖃᑦᑕᖅᑐᑦ ᐊᒥᓱᓂ ᑎᒍᒥᐊᖅᑎᓂᒃ 

ᐱᓕᕆᐊᖃᖅᑐᓂᒃ ᐱᓕᕆᐊᖏᓐᓄᑦ ᐊᖅᑰᓵᕈᑎᐅᕙᒃᑐᓂᒃ. ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᑎᑎᕋᕐᕕᒃ (CCS) 

ᐊᑐᖃᑦᑕᖅᑐᖅ ᐱᓕᕆᖃᑎᖏᓐᓂᒃ ᐱᐅᓂᖅᐹᒃᑯᑦ ᖃᐅᔨᓴᕋᓱᖕᓂᕐᒥ ᖃᐅᔨᒪᓗᑎᒃ ᐃᓱᒪᓕᐅᕆᖃᑦᑕᕆᐊᖃᕐᓂᕐᒧᑦ 

ᐊᒻᒪᓗ ᑐᓴᐅᒪᔭᖏᓐᓂᒃ ᓄᓇᕗᒻᒥᐅᓄᑦ ᑐᓴᐅᒪᑎᒡᓗᒋᑦ. ᐱᓕᕆᖃᑎᖃᖃᑦᑕᖅᑐᒍᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, 

ᒐᕙᒪᒃᑐᖃᒃᑯᓐᓄᑦ ᐱᓕᕆᕝᕕᖕᓂᒃ, ᖃᐅᔨᓴᕐᕕᖕᓂᑦ, ᒐᕙᒪᒃᑰᙱᑦᑐᓂᒃ ᑲᑐᔾᔨᖃᑎᒌᓂᒃ, ᓄᓇᓕᖕᓂ ᑲᑐᔾᔨᖃᑎᒌᓂᒃ, 

ᐊᒻᒪ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᐊᒻᒪ ᐱᓕᕆᑎᖃᑦᑕᖅᑕᖏᓐᓂᒃ. ᑲᑎᑎᑦᑎᕙᒃᑐᒍᑦ ᖃᐅᔨᓴᖅᑐᓕᕆᓂᒃᑯᑦ 

ᑐᓴᐅᒪᔭᑦᑎᓐᓂᒃ ᐅᑯᓂᖓ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᒪᓕᒃᑲᓐᓂᕋᓱᒃᖢᑕ ᐊᒻᒪᓗ ᐃᓕᓐᓂᐊᖅᑎᑦᑎᓂᕐᒧᑦ 

ᐊᒻᒪ ᐱᓕᕆᐊᒃᓴᓄᑦ ᐱᕕᒃᓴᐅᔪᓐᓇᖅᑐᓂᒃ ᓄᓇᕗᒻᒥᐅᓄᑦ, ᐃᓚᒋᓪᓗᒋᑦ ᐃᓅᓱᒃᑐᑦ, ᐃᓱᒪᓕᐅᕆᔨᑦ, ᐊᒻᒪ 

ᐃᓐᓇᑐᖃᐃᑦ. 

 

ᐱᓕᕆᐊᖏᑦ 

ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᑎᑎᕋᕐᕕᒃ (CCS) ᐱᓕᕆᐊᕆᕙᒃᑕᖏᑦ 

ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᑎᑎᕋᕐᕕᒃ (CCS) ᐱᓕᕆᐊᖃᓚᐅᕐᑐᑦ ᐅᑯᓂᖓ ᐱᓕᕆᐊᒃᓴᓂᒃ ᐊᕐᕌᒍ 2018-2019 

ᐊᕐᕌᒍᒥ. 

 

2018 ᐅᓂᒃᑳᑦ ᐅᕙᙵᑦ ᐊᑐᖅᐸᓪᓕᐊᔪᓄᑦ ᖃᐅᔨᓴᖅᑎᑦ ᑲᓇᑕᒥ ᐅᑯᓄᖓ ᒪᓕᒐᓕᕆᔨᕐᔪᐊᓄᑦ 

ᓄᓇᕗᒥᑦ – ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂ ᓄᓇᕗᒻᒥ 

ᓇᓗᓇᐃᕐᑕᐅᓯᒪᓂᖓᒍᑦ ᐊᕙᑎᓕᕆᔨᒃᑯᑦ (DOE) ᐱᓕᕆᐊᖏᓐᓄᑦ ᐸᕐᓇᐅᑎᖏᓐᓂᒃ, ᓯᓚᐅᑉ 

ᐊᓯᙳᖅᐸᓪᓕᐊᓂᖓᓄᑦ ᑎᑎᕋᕐᕕᒃ (CCS) ᐱᓕᕆᖃᑎᖃᖃᑦᑕᒻᒪᕆᓚᐅᕐᑐᑦ ᐊᒻᒪ ᐱᓕᕆᐊᖃᖅᖢᑎᒃ ᐅᑯᓇᓂ 

ᐊᑐᖅᐸᓪᓕᐊᔪᓄᑦ ᖃᐅᔨᓴᖅᑎᓂ ᑲᓇᑕᒥ (OAG) ᑎᑎᕋᕐᕕᖓᓂ ᐱᓕᕆᐊᖃᖅᖢᑎᒃ ᖃᐅᔨᓴᖅᐸᓪᓕᐊᓂᕐᒥ 

ᑕᐃᒪᐃᒋᐊᖃᕐᓂᖏᓐᓄᑦ ᒐᕙᒪᑐᖃᒃᑯᓐ: 

 ᐋᖅᑭᒃᓱᐃᕙᓪᓕᐊᕙᒃᖢᑎᒃ ᑕᐅᑐᒃᓂᑯᑦ ᐅᖃᐅᓯᖏᓐᓂᒃ ᐆᒧᖓ ᐅᓂᒃᑳᓕᐊᓂ ᐊᑐᖅᐸᓪᓕᐊᔪᓄᑦ 

ᖃᐅᔨᓴᖅᑎᑦ ᑲᓇᑕᒥ ᐅᑯᓄᖓ ᑲᑎᒪᔨᕋᓛᓄᑦ ᕿᒥᕐᕈᐊᖅᑎᓄᑦ ᒐᕙᒪᒃᑯᑦ ᐊᐅᓚᑕᖏᓐᓂᒃ ᐊᒻᒪ 

ᑮᓇᐅᔭᓕᕆᓂᕐᒧᑦ – ᓯᓚᐅᑉ ᐊᓯᙳᖅᐸᓪᓕᐊᓂᖓ ᓄᓇᕗᒥᑦ, ᑖᓐᓇᓗ ᑐᓂᔭᐅᓚᐅᕐᓯᒪᓪᓗᓂ ᒫᔅᓯ 2018-ᒥᑦ. 

 ᐃᓚᒋᔭᐅᓪᓗᑎᒃ ᑕᐅᑐᒃᓯᒪᓂᑯᓂᖏᓐᓄᑦ ᐅᑯᓇᓂ ᕿᒥᕐᕈᐊᖅᑎᓄᑦ ᒐᕙᒪᒃᑯᑦ ᐊᐅᓚᑕᖏᓐᓂᒃ ᐊᒻᒪ 

ᑮᓇᐅᔭᓕᕆᓂᕐᒧᑦ ᑲᑎᒪᔨᕋᓛᓄᑦ (OGOPA) ᕿᒥᕐᕈᐊᕐᓂᕐᒥᒃ 2018-ᒥᑦ ᐊᑐᖅᐸᓪᓕᐊᔪᓄᑦ ᖃᐅᔨᓴᖅᑎᑦ 

ᑲᓇᑕᒥ ᐅᓂᒃᑳᖏᓐᓂᑦ ᐅᑯᓄᖓ ᒪᓕᒐᓕᕆᔨᕐᔪᐊᒃᑯᓐᓄᑦ ᓄᓇᕗᒥᑦ – ᓯᓚᐅᑉ ᐊᓯᙳᖅᐸᓪᓕᐊᓂᖓ 

ᓄᓇᕗᒥᑦ ᐄᐳᕈᓪ 2018-ᖑᑎᓪᓗᒍ. 

 ᐋᖅᑭᒃᓱᐃᓂᕐᒥᒃ ᓄᓇᕗᑦ ᒐᕙᒪᒃᑯᑦ ᑭᐅᔾᔪᑎᖏᓐᓂᒃ ᐅᑯᓄᖓ ᕿᒥᕐᕈᐊᖅᑎᓄᑦ ᒐᕙᒪᒃᑯᑦ ᐊᐅᓚᑕᖏᓐᓂᒃ 

ᐊᒻᒪ ᑮᓇᐅᔭᓕᕆᓂᕐᒧᑦ ᑲᑎᒪᔨᕋᓛᓄᑦ (OGOPA) ᐆᒧᖓ ᐊᑐᖅᐸᓪᓕᐊᔪᓄᑦ ᖃᐅᔨᓴᖅᑎᓂ ᑲᓇᑕᒥ (OAG) 

ᐅᓂᒃᑳᖏᓐᓂᒃ ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᓄᓇᕗᒥ ᐅᕙᓂ ᒪᓕᒐᓕᕆᕕᒡᔪᐊᕐᒥᑦ ᐋᒐᓯ 2018-ᒥᑦ. 

 

ᐅᓂᒃᑳᓕᐅᕐᓂᖅ ᑲᓇᑕᒧ ᒐᕙᒪᒃᑯᓐᓄᑦ 

ᑲᓇᑕᓕᒫᒥᑦ ᖃᓄᐃᓕᐅᕈᑎᒃᓴᑦ ᓴᓗᒪᔪᒥᑦ ᐱᕈᖅᐸᓪᓕᐊᓂᕐᒧᒃ ᐊᒻᒪ ᓯᓚᐅᑉ ᐊᓯᒍᖅᐸᓪᓕᐊᓂᖓᓄᑦ 

 2018-19-ᒥᑦ ᐅᑯᐊ ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᑎᑎᕋᕐᕕᒃ (CCS), ᐱᓕᕆᓪᓗᑎ ᓄᓇᕗᑦ 

ᒐᕙᒪᒃᑯᓐᓄᑦ ᓯᕗᓕᐅᕐᑎᐅᑎᑕᐅᓪᓗᑎᒃ, ᑐᑭᒧᐊᖅᑎᑦᑎᓚᐅᕐᑐᑦ ᓄᓇᕗᑦ ᒐᕙᒪᒃᑯᑦ ᐃᑲᔪᕈᑎᒋᔭᖓᓂᒃ 

ᑲᓇᑕᓕᒫᒥᑦ ᓴᓗᒪᔪᒥᑦ ᐱᕈᖅᐸᓪᓕᐊᓂᕐᒧᒃ ᐊᒻᒪ ᓯᓚᐅᑉ ᐊᓯᒍᖅᐸᓪᓕᐊᓂᖓᓄᑦ (PCF) ᐱᖓᔪᖓᓐᓂᒃ 

ᐊᕐᕌᒍᒧᑦ ᖃᓄᐃᑉᐸᓪᓕᐊᓂᕐᒧᑦ ᐅᓂᒃᑳᓂᒃ, ᐃᓚᖃᖅᖢᓂ ᐃᑲᔪᖅᑕᐅᓯᒪᓂᕐᒧᑦ ᒐᕙᒪᓕᕆᔨᒃᑯᓐᓄᑦ.  

 ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᑎᑎᕋᕐᕕᒃ (CCS) ᐱᓕᕆᔪᑦ ᓱᓕ ᐱᖓᓱᓂᒃ ᑎᓴᒪᐅᓕᖓᔪᓂᒃ 

ᓴᓗᒪᔪᒥᑦ ᐱᕈᖅᐸᓪᓕᐊᓂᕐᒧᒃ ᐊᒻᒪ ᓯᓚᐅᑉ ᐊᓯᒍᖅᐸᓪᓕᐊᓂᖓᓄᑦ (PCF): 

1. ᒥᒃᖠᕚᓪᓕᖅᑎᑦᑎᓂᖅ ᐅᖅᑰᓯᕙᓪᓕᐊᔪᓄᑦ ᐳᓪᓚᐅᔭᐃᑦ ᓯᓚᐃᓐᓇᕐᒧᐊᖅᐸᓪᓕᐊᔪᓂᒃ, 

2. ᐊᑐᕈᓐᓇᕐᓯᕙᓪᓕᐊᓂᖅ ᐊᒻᒪ ᓯᓚᒧᑦ ᓱᖁᓯᖅᑕᐃᓕᓂᖅ, 

3. ᓴᓗᒪᓂᕐᒧᑦ ᐱᓕᕆᔾᔪᑎᓕᕆᓂᖅ, ᐃᖅᑲᓇᐃᔮᒃᓴᑦ, ᐊᒻᒪ ᐱᓕᕆᐊᖑᔪᒪᔪᑦ, ᐊᒻᒪᓗ 

4. ᑎᓴᒪᖓᑦ ᐊᕕᒃᓯᒪᔪᓂᒃ, ᑳᐸᓐᒥᒃ ᐊᑭᓕᐅᕆᓂᖅ, ᐱᓕᕆᐊᖑᔪᖅ ᐊᐅᓚᑕᐅᓪᓗᓂ ᓄᓇᕗᑦ 

ᑮᓇᐅᔭᓕᕆᔨᒃᑯᓐᓂᒃ ᐃᑲᔪᖅᑕᐅᓯᒪᓪᓗᑎᒃ ᐅᑯᓇᙵ ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ 

ᑎᑎᕋᕐᕕᒃᒥᑦ (CCS).  

 

ᐅᖅᑰᓯᕙᓪᓕᐊᔪᓄᑦ ᐳᓪᓚᐅᔭᐃᑦ (GHG) ᑲᓇᑕᒥ ᖃᐅᔨᓴᕈᑎᖏᓐᓄᑦ ᐅᓂᒃᑳᑦ 

ᐊᖏᕈᑎᖃᖅᖢᓂ ᔫᓇᐃᑕᑦ ᓇᐃᓴᓐ ᖃᓄᐃᓕᐅᕐᓂᕐᒧᑦ ᑲᑎᒪᕕᒡᔪᐊᕐᓇᒥᑦ ᐆᒧᖓ ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ 

(UNFCCC) 1992-ᒥ, ᑲᓇᑕ ᑐᓂᓯᖃᑦᑕᕐᓂᐊᕐᓚᐅᕐᓯᒪᔪᖅ ᐊᕐᕌᒍᑕᒪᓐ ᐱᖁᑎᖏᓐᓂᒃ ᐊᒻᒪ ᖃᓄᐃᓕᐅᕈᑎᖏᓐᓂᒃ 

ᐅᖅᑰᓯᕙᓪᓕᐊᔪᓄᑦ ᐳᓪᓚᐅᔭᓂᒃ (GHG). ᑕᒪᕐᒥᒃ ᐳᕌᕕᓐᓯᐅᔪᑦ ᐊᒻᒪ ᑎᐅᕆᑑᕆᐅᔪᑦ ᐱᓕᕆᖃᑎᖃᕆᐊᖃᕐᑐᑦ 

ᑲᓇᑕᐅᑉ ᒐᕙᒪᖓᓂᒃ ᐱᐊᓂᒃᓯᓂᐊᕈᑎᒃ ᐆᒥᖓ ᐅᓂᒃᑳᒥ ᐊᕐᕌᒍᑕᒪᑦ ᑐᓂᔭᒃᓴᖏᓐᓂᒃ ᐅᑯᓄᖓ ᔫᓇᐃᑕᑦ ᓇᐃᓴᓐ 

ᖃᓄᐃᓕᐅᕐᓂᕐᒧᑦ ᑲᑎᒪᕕᒡᔪᐊᕐᓇᒥᑦ ᐆᒧᖓ ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ (UNFCCC). 

2018-ᒥᑦ, ᐅᑯᐊ ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᑎᑎᕋᕐᕕᒃ (CCS) ᐱᒋᐊᖅᑎᑦᑎᓚᐅᕐᓯᒪᔪᑦ ᐱᓕᕆᖃᑎᖃᕐᓂᕐᒥᑦ 

ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒥ (ECCC) ᐱᓕᕆᐊᖃᕐᓂᐊᕐᓗᑎᒃ ᑎᑎᕋᐅᓯᐅᓯᒪᙱᑦᑐᓂᒃ 

ᓄᓇᕗᒧᑦ ᐅᕙᓂ ᑲᓇᑕᒥ ᐱᖁᑎᓄᑦ ᐅᓂᒃᑳᓂᒃ (NIR).  

ᑐᑭᒧᐊᖅᑎᑦᑎᓂᖅ ᖃᓄᐃᓕᐅᕈᑎᓂᒃ ᐱᔪᓐᓇᕐᓯᓇᓱᒡᓗᓂ ᒐᕙᒪᑐᖃᒃᑯᑦ ᐃᑲᔫᑎᒃᓴᖏᓐᓄᑦ 

ᐱᔪᓐᓇᐅᑎᒃᓴᓂᒃ 

ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᐸᕐᓇᒃᐸᓪᓕᐊᓂᖅ ᐅᑭᐅᕐᑕᖅᑐᕐᒥᓐ ᐱᓕᕆᐊᒃᓴᖅ 

 2018-2019 ᐊᕐᕌᒍᒥᑦ, ᐅᑯᐊ ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᑎᑎᕋᕐᕕᒃ (CCS) ᐋᔩᕈᑎᖃᓚᐅᕐᓯᒪᔪᑦ 

ᓄᓇᕗᑦ ᒐᕙᒪᒃᑯᑦ ᐃᓚᐅᖃᑕᐅᓂᖏᓐᓄᑦ ᒐᕙᒪᒃᑯᑦ-ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᕐᑕᖅᑐᓕᕆᔨᒃᑯᑦ 

ᑲᓇᑕᒥ (CIRNAC) $1.7 ᒥᓕᐊᓐ ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᐸᕐᓇᒃᐸᓪᓕᐊᓂᕐᒧᑦ ᐅᑭᐅᕐᑕᖅᑐᕐᒥᑦ 

ᐱᓕᕆᐊᒃᓴᒧᑦ. 

 ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᑎᑎᕋᕐᕕᒃ (CCS) ᑐᓂᓯᖃᑦᑕᓚᐅᕐᑐᑦ ᑐᒃᓯᕋᐅᑎᓂᒃ ᓄᓇᕗᑦ ᒐᕙᒪᒃᑯᑦ 

ᐱᓕᕆᕝᕕᖏᓪᓕᒃ ᐊᒻᒪᓗ ᐱᓕᕆᖃᑎᖃᖅᖢᑎᒃ ᐅᑯᓂᖓ ᒐᕙᒪᒃᑯᑦ-ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ 

ᐅᑭᐅᕐᑕᖅᑐᓕᕆᔨᒃᑯᑦ ᑲᓇᑕᒥ (CIRNAC) ᐃᑲᔫᑎᒃᓴᓂᒃ ᐱᖓᓱᓂᒃ ᐱᓕᕆᐊᒃᓴᓄᑦ ᐊᕐᕌᒍᑦ ᑎᓴᒪᑦ ᐃᓗᐊᓂ.  

 ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᑎᑎᕋᕐᕕᒃ (CCS) ᑐᑭᒧᐊᖅᑎᑦᑎᓚᐅᕐᑐᑦ ᐃᑲᔫᑎᒃᓴᓂᒃ 

ᐊᑐᖅᑕᐅᕙᓪᓕᐊᓂᖓᓂᒃ ᐊᒻᒪᓗ ᑐᓂᓯᓯᒪᓪᓗᑎᒃ ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᐊᑐᖅᑕᐅᓕᕐᓂᐊᖅᑐᓄᑦ 

ᐃᑲᔫᑎᒃᓴᓂᒃ ᐊᒻᒪᓗ ᓇᓗᙱᑦᑐᓂᒃ ᐱᓕᕆᐊᓄᑦ ᓯᕗᓕᐅᕐᑎᐅᓪᓗᑎᒃ. 

 ᐱᖓᓱᑦ ᐱᓕᕆᐊᒃᓴᑦ ᐅᑯᐊᖑᔪᑦ: 

1. SmartICE ᐱᓕᕆᐊᒃᓴᖅ ᐃᒃᐱᐊᕐᔪᒃᒥᑦ 

 ᐊᐅᓚᑕᐅᓪᓗᓂ ᐱᕙᓪᓕᐊᔪᓕᕆᔨᒃᑯᓐᓂᒃ ᐊᒻᒪ ᐃᖏᕐᕋᔾᔪᓕᕆᔨᒃᑯᓐᓂᒃ. 

 ᐱᔾᔪᑎᒋᔭᐅᔪᖅ ᐋᖅᑭᒃᓱᐃᕙᓪᓕᐊᓂᕐᒥᒃ ᓄᓇᓕᖕᓃᑦᑐᒥ ᓯᑯᒥ ᖃᐅᔨᓴᖅᐸᓪᓕᐊᓂᕐᒥᒃ 

ᐊᑐᕐᓗᑎᒃ ᑕᒪᐃᓐᓂᒃ ᐅᑯᓂᖓ ᐃᓄᐃᑦ ᖃᐅᓗᔨᒪᔭᑐᖃᖏᓐᓂᑦ ᐊᒻᒪ 

ᖃᐅᔨᓴᖅᑐᓕᕆᓂᕐᑯᑦ ᐱᓕᕆᔾᔪᓯᕐᓂᒃ. 

2. ᑯᒡᓗᒃ ᓄᓇᕗᒥᑦ ᒥᕐᖑᐃᕐᓯᕕᐅᑉ ᐱᐅᔪᓐᓃᖅᐸᓪᓕᐊᓂᖓᓄᑦ ᐱᓕᕆᐊᒃᓴᖅ: 

 ᐊᐅᓚᑕᐅᓪᓗᓂ ᓄᓇᕗᒥᑦ ᒥᕐᖑᐃᕐᓯᕕᓕᕆᔩᑦ ᐊᒻᒪ ᐅᐸᒐᒃᓴᓕᕆᔨᒃᑯᓐᓄᑦ. 

 ᐱᔾᔪᑎᒋᔭᐅᔪᕐᓗ ᓇᓗᓇᐃᕐᓯᓗᑎᒃ ᐃᓱᒫᓘᑎᒋᔭᐅᔪᓂᒃ ᐊᒻᒪ ᐊᑐᓕᖅᑎᑦᑎᓗᑎᒃ 

ᐋᖅᑭᒋᐊᕈᑎᒃᓴᐅᓇᔭᖅᑐᓂᒃ ᑰᖕᒥ ᐱᐅᔪᓐᓃᕈᑎᓂᒃ ᐊᒻᒪᓗ ᓄᓇᐅᑉ ᐃᓗᐊᓂ ᓯᑯᓯᒪᔪᖅ 

ᐊᐅᒃᐸᓪᓕᐊᓂᖓᓂᒃ ᐅᕙᓂ ᑯᒡᓗᒃ ᓄᓇᕗᒥᑦ ᒥᕐᖑᐃᕐᓯᕕᒃᒥᑦ ᖁᒡᓗᖅᑑᖅ ᖃᓂᒋᔭᖓᓂᒃ. 

3. ᐃᓱᒪᒋᔭᖃᕐᓂᖅ ᐋᖅᑭᒃᓱᐃᓂᕐᒥᑦ ᐃᓅᓱᒃᑐᓄᑦ ᐅᖃᐅᔾᔪᐃᓂᕐᒥᒃ ᑲᑎᒪᔨᒃᓴᓂᒃ ᒪᑐᒧᖓ ᓯᓚᐅᑉ 

ᐊᓯᙳᖅᐸᓪᓕᐊᓂᖓᓄᑦ: 

 ᐊᐅᓚᑕᐅᓪᓗᓂ ᐅᑯᓇᙵᑦ ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᑎᑎᕋᕐᕕᒃ (CCS). 

 ᐱᔪᑎᐅᔪᖅ ᐃᓅᓱᒃᑐᑦ ᐃᓚᐅᑎᑕᐅᓗᑎᒃ ᓯᓚᐅᑉ ᐊᓯᙳᖅᐸᓪᓕᐊᓂᖓᓂᒃ ᐊᒻᒪᓗ 

ᐅᓄᕐᓯᑎᑦᑎᓇᓱᒡᓗᑎᒃ ᑕᒪᑐᒧᖓ ᓄᓇᕗᒥᑦ. 

 

ᐅᓇ ᐳᔪᕐᓗᖕᒥᒃ ᐊᑐᓗᐊᖅᑕᐃᓕᓂᕐᒧᑦ (LCEF) 

 ᐅᑯᐊ ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᑎᑎᕋᕐᕕᒃ (CCS) ᐊᐅᓚᑦᔨᐅᓚᐅᕐᑐᑦ ᑐᑭᒧᐊᖅᑎᑦᑎᔨᐅᓂᕐᒥᒃ 

ᐳᔪᕐᓗᖕᒥᑦ ᐊᑐᓗᐊᖅᑕᐃᓕᓂᕐᒧᑦ ᐃᑲᔫᑎᒃᓴᖅ (LCEF) ᐅᑯᐊ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᑦ ᑖᔅᓱᒥᖓ 

ᐃᑲᔫᑎᒃᓴᒥᑦ ᐱᓇᓱᒍᓐᓇᖁᓪᓗᒋᑦ. 

 ᑲᓇᑕᐅᑉ ᒐᕙᒪᖓ ᑐᓂᓯᓚᐅᕐᓯᒪᔪᑦ $31 ᒥᓕᐊᓐ ᑖᓚᓂᒃ ᑕᕝᕘᓇ ᐃᑲᔫᑎᒃᓴᑎᒍᑦ ᐃᒡᓗᓕᐊᒃᓴᓄᑦ 

ᐃᑲᔫᑎᐅᓂᐊᖅᑐᓂᒃ ᒥᒃᖠᕚᓪᓕᖅᑎᑦᑎᓂᕐᒥᒃ ᐅᖅᑰᓯᕙᓪᓕᐊᔪᓄᑦ ᐳᓪᓚᐅᔭᐃᑦ ᓯᓚᐃᓐᓇᕐᒧᙵᐅᔪᓂᒃ 

ᓄᓇᕗᒥᑦ.  

 ᐱᖓᓱᑦ ᐱᓕᐊᒃᓴᑦ ᓴᖅᑭᑕᐅᓚᐅᕐᓯᒪᔪᑦ ᓄᓇᕗᑦ ᒐᕙᒪᒃᑯᓐᓄᑦ: 

o ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC): ᐋᖅᑭᒃᓯᓗᑎᒃ ᓄᑖᒥ ᐊᕕᒃᑐᕐᓯᒪᓂᒃᑯᑦ 

ᐅᖅᑰᓴᐅᑎᓕᕆᓂᕐᒧᑦ ᐱᓕᕆᔾᔪᑎᓂᒃ ᓴᓂᑭᓗᐊᕐᒥ ᐊᒻᒪ ᑕᓗᕐᔪᐊᓂ. 

o ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ (NHC) – ᐱᒋᐊᒃᑲᓐᓂᕐᓯᒪᔪᖅ ᐃᒡᓗᖁᑎᖏᓐᓂᒃ 

ᓄᑖᙳᕿᐊᖅᑎᑦᑎᓂᕐᒥᒃ ᐊᒻᒪ ᐱᐅᓯᕚᓪᓕᖅᑎᑦᑎᓂᕐᒧᑦ ᐱᓕᕆᐊᒃᓴᖅ. 

o ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ (CGS) – ᕿᑭᖅᑖᓘ ᓂᒋᐊᓂᒃ ᐆᒻᒪᖅᑯᑎᓕᕆᓂᕐᒧᑦ 

ᐊᐅᓚᑦᑎᓂᕐᒥᒃ ᐱᓕᕆᐊᒃᓴᖅ. 

 ᐊᕐᕌᒍ 2018-2019 ᐃᓱᓕᑎᓪᓗᒍ, ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᐊᒻᒪ ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᐊᒃᓴᖏᑦ ᐊᖅᑭᑕᐅᓚᐅᕐᓯᒪᔪᑦ ᐃᑲᔫᑎᒃᓴᓕᕆᔨᓄᑦ ᐊᒻᒪᓗ ᐅᑯᐊ ᐳᔪᕐᓗᖕᒥᑦ ᐊᑐᓗᐊᖅᑕᐃᓕᓂᕐᒧᑦ 

ᑎᑎᕋᕐᕕᒃ (LCEF) ᖃᐅᔨᓴᓚᐅᕐᑐᑦ ᓱᓕ ᐱᓕᕆᐊᒃᓴᒥ ᐅᑯᓇᙵᑦ ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᑎᑎᕋᕐᕕᒃ 

(CCS), ᑖᒃᑯᐊᓗ ᐱᖓᓱᒋᔭᐅᓚᐅᕐᖢᓂ ᐊᒻᒪ ᑭᖑᓪᓕᖅᐹᖑᓪᓗᓂ ᐱᓕᕆᐊᒃᓴᓂᒃ ᑐᓂᔭᐅᔪᓂᒃ 2018-ᒥᑦ. 

 

ᓴᓇᔭᐅᔪᒃᓴᓕᕆᔨᒃᑯᑦ ᑲᓇᑕᒥ ᐱᕐᕈᓗᐊᕿᓂᕐᒧᑦ ᓱᕋᒃᓯᒪᑎᑦᑎᑦᑕᐃᓕᓂᕐᒧᑦ ᐊᒻᒪ ᐋᖅᑭᒋᐊᕈᑎᒃᓴᓄᑦ ᐃᑲᔫᑎᒃᓴᑦ 

(DMAF) 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ (CGS) ᐱᓕᕆᖃᑎᖃᖅᖢᑎᒃ ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ 

ᑎᑎᕋᕐᕕᒃᒥ (CCS) ᑐᓂᓯᓚᐅᕐᑐᑦ ᐱᓕᕆᔪᒪᓂᕐᒧᑦ ᓇᓗᓇᐃᕐᓯᒍᑎᓂᒃ ᑎᑎᖃᓂᒃ ᐅᑯᓄᖓ ᐱᕐᕈᓗᐊᕿᓂᕐᒧᑦ 

ᓱᕋᒃᓯᒪᑎᑦᑎᑦᑕᐅᓕᓂᕐᒧᑦ ᐊᒻᒪ ᐋᖅᑭᒋᐊᕈᑎᒃᓴᓄᑦ ᐃᑲᔫᑎᒃᓴᓕᕆᔨᓄᑦ ᔪᓚᐃ 2018-ᖑᑎᓪᓗᒍ $20 ᒥᓕᐊᓐ ᑖᓚᓂᒃ 

ᐱᔪᒪᓪᓗᑎᒃ “ᐱᕐᕈᓗᐊᕿᓂᕐᒧᑦ ᐋᖅᑭᒋᐊᕈᑎᓕᓂᕐᒧᑦ ᐊᐅᓱᐃᑦᑐᒥ” ᐱᓕᕆᐊᒧᑦ, ᑖᓐᓇᓗ ᐃᓚᖃᕋᔭᖅᖢᓂ 

ᑮᓇᐅᔭᖅᑐᔪᓄᑦ ᐃᑲᔪᕈᑎᒃᓴᓂᒃ ᐱᓕᕆᔾᔪᑎᐅᓂᐊᕐᑐᓂᒃ ᐊᐅᒃᐸᓪᓕᐊᔪᒥᒃ ᐊᐅᔪᐃᑦᑐᒥᒃ ᐃᒪᖃᕐᕕᖃᕐᓂᕐᒥᒃ, ᓯᒡᔭᐅᑉ 

ᐱᐅᔪᓐᓃᖅᐸᓪᓕᐊᔪᓄᑦ ᐊᒻᒪᓗ ᑎᓱᓯᒪᔪᓄᑦ ᓄᓇᓄᑦ. 

 

ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᑎᑎᕋᕐᕕᒃ (CCS) ᑮᓇᐅᔭᓕᕆᓂᒃᑯᑦ ᑐᓴᒐᒃᓴᖏᑦ 
 

2018-2019-ᒥᑦ ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᑎᑎᕋᕐᕕᒃ (CCS) ᑐᓂᔭᐅᓚᐅᕐᓯᒪᔪᑦ ᒐᕙᒪᑐᖃᒃᑯᓐᓂ 

ᐃᑲᔫᑎᒃᓴᓂᒃ ᐃᑲᔪᕈᑎᐅᓂᐊᕐᑐᒥ ᒪᕐᕉᖕᓄᑦ ᐃᖅᑲᓇᐃᔮᖕᓄᑦ: ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ 

ᐱᐅᓯᕙᓪᓕᖅᑎᑦᑎᓂᕐᒧᑦ ᐱᓕᕆᔨᒻᒪᕆᖕᒥᑦ ᐊᒻᒪᓗ ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᐋᖅᑭᒋᐊᕈᑎᒃᓴᓂᒃ 

ᐱᓕᕆᔨᒻᒪᕆᖕᒥᑦ. ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᑎᑎᕋᕐᕕᒃᑯᑦ (CCS) ᑐᓂᔭᐅᓚᐅᕐᑐᑦ ᐅᑯᓂᖓ ᒐᕙᒪᑐᖃᒃ 

ᐃᑲᔫᑎᒃᓴᖏᓐᓂᒃ ᐃᑲᔪᕈᑎᐅᓂᐊᕐᑐᓂᒃ ᐃᖅᑲᓇᐃᔭᕐᕕᖕᒥᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐱᓕᕆᐊᖃᖅᑐᓂᒃ: 

 ᒐᕙᒪᒃᑯᑦ-ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᕐᑕᖅᑐᓕᕆᔨᒃᑯᑦ ᑲᓇᑕᒥ (CIRNAC) ᐅᑭᐅᕐᑕᖅᑐᕐᒥᑦ 

ᐆᒻᒪᖁᑎᓕᕆᓂᕐᒧᑦ ᖃᓄᐃᓕᐅᒐᒃᓴᖏᑦ ᐅᕝᕙᓘᓐᓃᑦ ᓄᓇᓕᖕᓂᑦ ᐋᓐᓂᐊᖃᖅᑕᐃᓕᓂᖅ ᐊᒻᒪ 

ᖃᐅᒻᒪᖅᑯᑎᓕᕆᓂᕐᒧᑦ (REACHE) ᐱᓕᕆᐊᒃᓴᖅ:  

o $150,000 ᐃᖅᑲᓇᐃᔭᖅᑎᓄᑦ ᐊᑭᓕᐅᑎᒃᓴᓂᒃ ᐆᒧᖓ ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ 

ᐱᐅᓯᕚᓪᓕᕈᑎᓕᕆᓂᕐᒧᑦ ᐃᖅᑲᓇᐃᔭᖅᑎᒃᓴᒧᑦ 2018-2019-ᒥᑦ  

 ᒐᕙᒪᒃᑯᑦ-ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᕐᑕᖅᑐᓕᕆᔨᒃᑯᑦ ᑲᓇᑕᒥ (CIRNAC) ᓯᓚᐅᑉ 

ᐊᓯᙳᖅᐸᓪᓕᐊᓂᖓᓄᑦ ᐸᕐᓇᒃᓯᒪᓂᕐᒥᒃ ᐅᑭᐅᕐᑕᖅᑐᕐᒥᑦ ᐱᓕᕆᐊᒃᓴᖅ: 

o $150,000 ᐃᖅᑲᓇᐃᔭᖅᑎᓄᑦ ᐊᑭᓕᐅᑎᒃᓴᓂᒃ ᐆᒧᖓ ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ 

ᐊᑐᖅᐸᓪᓕᐊᔪᓐᓇᕐᓂᕐᒧᑦ ᐃᖅᑲᓇᐃᔭᖅᑎᒃᓴᒧᑦ 2018-2019-ᒥᑦ  

 ᐊᑐᒃᑲᓐᓂᕈᓐᓇᖅᑐᓕᕆᔨᒃᑯᑦ ᑲᓇᑕᒥ ᓴᓗᒪᔪᒥ ᐆᒻᒪᖁᑎᖃᖅᑎᑦᑎᓂᖅ ᐃᓄᑭᑦᑐᓂᒃ ᐊᒻᒪ ᓄᓇᓕᕋᓛᓂᒃ 

ᐃᑲᔫᑎᒃᓴᖅ: 

o ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᑎᑎᕋᕐᕕᒃ (CCS) ᑐᓂᓯᓚᐅᕐᑐᑦ ᑎᑎᖃᓂᒃ ᐱᔪᒪᓂᕐᒨᖓᔪᓂᒃ 

$400,000-ᓂᒃ ᐊᕐᕌᒍᒐᓴᖕᓄᑦ ᐱᓕᕆᐊᒃᓴᒥᑦ ᐋᖅᑭᒃᓱᐃᓂᕐᒥᑦ ᓄᓇᓕᖕᓂ ᐆᒻᒪᖁᑎᓕᕆᓂᕐᒥᒃ 

ᐸᕐᓇᐅᑎᓂᒃ ᓄᓇᕗᒥᑦ ᓄᓇᓕᖕᓄᑦ. 

 

ᐊᑐᕈᓐᓇᕐᓯᕙᓪᓕᐊᓂᕐᒧᑦ ᐃᓚᒋᔭᐅᔪᑦ: ᐸᕐᓇᐅᓯᕐᓂᖅ ᒫᓐᓇᒧᑦ ᐊᒻᒪ ᓯᕗᓂᒃᓴᒥᑦ ᓯᒪᐅᑉ 

ᐊᓯᙳᖅᐸᓪᓕᐊᓂᖓᓄᑦ ᐊᒃᑐᐃᒍᑎᓂᒃ 
ᖁᓛᓂ ᐅᖃᐅᓯᐅᖃᐅᓂᖓᒍᑦ, ᐅᑯᐊ ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᑎᑎᕋᕐᕕᒃ (CCS) ᐱᖓᓱᓂᒃ 

ᐊᕕᒃᓯᒪᓂᖃᖅᑐᖅ ᐱᓕᕆᖃᑎᖃᕈᑎᓂᒃ ᑐᑭᒧᐊᕆᑎᓪᓗᒋ ᓯᓚᐅᑉ ᐊᓯᙳᖅᐸᓪᓕᐊᓂᖓᓂᒃ ᖃᓄᐃᓕᐅᕈᑎᒃᓴᓂᒃ 

ᓄᓇᕗᒥᑦ: ᐊᑐᕈᓐᓇᕐᓯᕙᓪᓕᐊᓂᖅ, ᐋᖅᑭᒃᓱᐃᕙᓪᓕᐊᓂᖅ, ᐊᒻᒪ ᐱᓕᕆᐊᖃᖅᐸᓪᓕᐊᓂᖅ. ᐅᑯᐊ ᑎᑎᕋᕐᓯᒪᔪᑦ 

ᖃᓄᐃᓕᐅᕈᑎᐅᓂᑯᑦ ᐊᕕᒃᓯᒪᔪᑎᒍᑦ. 

 

ᐅᑭᐅᕐᑕᖅᑐᓕᒫᒥᑦ ᓄᓇᐅᑉ ᐊᑖᓂ ᓯᑯᒥ ᐅᓗᕆᐊᓇᖅᑐᓂᒃ ᓄᓇᙳᐊᓕᕆᓂᕐᒧᑦ ᑲᑎᒪᓂᖅ 

 2018-2019-ᒥᑦ, ᐅᑯᐊ ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᑎᑎᕋᕐᕕᒃ (CCS) ᐋᖅᑭᒃᓱᐃᓚᐅᕐᑐᑦ ᐅᓂᒃᑳᓂ 

ᓇᐃᓈᕐᓯᒪᔪᓂᒃ ᐅᑭᐅᕐᑕᖅᑐᓕᒫᒥᑦ ᓄᓇᐅᑉ ᐊᑖᓂ ᓯᑯᒥ ᐅᓗᕆᐊᓇᖅᑐᓂᒃ ᓄᓇᙳᐊᓕᕆᓂᕐᒧᑦ 

ᑲᑎᒪᓂᕐᒥᒃ, ᑖᒃᑯᐊ ᑲᑎᒪᓚᐅᕐᓯᒪᓪᓗᑎᒃ ᒫᔅᓯ 2018-ᒥᑦ.  

 ᐱᓇᓱᐊᖅᑕᐅᓚᐅᕐᑐᕐᓕ ᑲᑎᒪᓂᒃᑯᑦ ᐃᓕᓐᓂᐊᕐᓗᑎᒃ ᑐᓴᐅᒪᖃᑦᑕᐅᑎᑦᑎᓂᕐᒥᒃ ᐊᒻᒪ ᐱᐅᓯᕚᓪᓕᖅᑎᑦᑎᓂᕐᒥᒃ 

ᓄᓇᐅᑉ ᐊᑖᓂ ᓯᑯᒥ ᐅᓗᕆᐊᓇᖅᑐᓂᒃ ᓄᓇᙳᐊᓕᕆᓂᕐᒧᑦ ᑐᓴᒐᒃᓴᓂᒃ ᐅᑭᐅᕐᑕᖅᑐᓕᒫᒥᑦ ᐃᓚᖃᖅᖢᓂ 

ᐊᑐᖃᑦᑕᕐᓂᕐᒥᒃ ᑕᒪᒃᑯᓂᖓ ᓄᓇᙳᐊᓂᒃ ᐃᓱᒪᓕᐅᕆᓇᓱᒃᑎᓪᓗᒋᑦ.  

 ᐃᓚᐅᖃᑕᐅᔪᑦ ᐅᑯᓇᙵᑦ ᔫᑳᓐ, ᓄᓇᑦᓯᐊᖅ (NWT), ᓄᓇᕗᑦ, ᐊᒻᒪ ᓄᓇᕕᒃᒥᑦ ᐃᓱᒪᓕᐅᕆᑲᑕᓚᐅᕐᑐᑦ 

ᖃᓄᖅ ᐱᐅᓯᕚᓪᓕᖅᑎᑦᑎᓂᕐᒥᒃ ᐃᓚᓕᐅᔾᔨᓂᕐᒥᒃ ᓄᓇᐅᑉ ᐊᑖᓂ ᓯᑯᒥ ᐅᓗᕆᐊᓇᖅᑐᓂᒃ 

ᓄᓇᙳᐊᓕᐅᕐᓂᕐᒥᒃ ᐅᑯᓄᖓ ᐱᖁᑎᒃᓴᓕᕆᓂᕐᒧᑦ ᐃᓱᒪᓕᐅᕈᑎᓄᑦ.  

 ᐅᑯᐊ ᒫᓐᓇ ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᑎᑎᕋᕐᕕᒃ (CCS) ᐊᐅᓚᑦᑎᔨᐅᔪᑦ ᐋᖅᑭᒃᓱᐃᕙᓪᓕᐊᓂᕐᒥᒃ 

ᓄᓇᐅᑉ ᐊᑖᒍᑦ ᓯᑯ ᐅᓗᕆᐊᓇᕐᓂᖓᓄᑦ ᓄᓇᙳᐊᓂᒃ ᐅᑯᓄᖓ ᓄᓇᕗᑦ ᒐᕙᒪᒃᑯᓐᓄᑦ ᐊᒻᒪᓗ 

ᐋᖅᑭᒃᓱᐃᓪᓗᑎᒃ ᓄᓇᙳᐊᓂᒃ 7-ᓄᑦ ᓄᓇᕗᒥᑦᓄᓇᓕᖕᓄᑦ. ᐅᑯᐊ ᓄᓇᙳᐊᑦ ᐊᑐᖅᑕᐅᖃᑦᑕᖅᑐᑦ 

ᓇᓗᓇᐃᕐᓯᒍᑎᐅᓪᓗᑎᒃ ᓈᒻᒪᒃᑐᓂᒃ ᓄᓇᓂᒃ ᓯᕗᓂᒃᓴᒥᑦ ᐱᕙᓪᓕᐊᕝᕕᐅᓇᔭᖅᑐᓂᒃ.  

 

 

ᐅᑭᐅᕐᑕᖅᑐᕐᒥᑦ ᐱᖁᑎᒃᓴᓕᕆᓂᕐᒧᑦ ᒪᓕᒋᐊᓕᖕᓄᑦ ᖃᓄᐃᓕᐅᕈᑎᒃᓴᑦ 

 ᐅᑯᐊ ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᑎᑎᕋᕐᕕᒃ (CCS) ᐱᓕᕆᖃᑎᖃᓚᐅᕐᑐᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑎᓂᒃ ᑐᙵᓱᒃᑎᑦᑎᔨᐅᓪᓗᑎ ᐱᖁᑎᒃᓴᓕᕆᓂᕐᒧᑦ ᐊᒻᒪ ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ 

ᐊᔪᕈᓐᓃᕐᓴᖅᑎᑦᑎᓂᕐᒥᒃ ᑎᓯᐱᕆ 2018-ᖑᑎᓪᓗᒍ ᐃᖃᓗᖕᓂᑦ, 34-ᓄᑦ ᓄᓇᕗᑦ ᒐᕙᒪᒃᑯᑦ ᐊᒻᒪ ᐃᖃᓗᐃᑦ 

ᓄᓇᓕᐸᐅᔭᖓᓄᑦ ᐃᖅᑲᓇᐃᔭᖅᑎᓄᑦ ᐱᖁᑎᒃᓴᓕᕆᓂᕐᒧᑦ ᐱᓕᕆᐊᖃᖅᐸᒃᑐᓂᒃ. 

 ᐅᓇ ᐊᔪᕈᓐᓃᕐᓴᖅᑎᑦᑎᓂᖅ ᖃᐅᔨᒪᓕᕈᑎᐅᓚᐅᕐᑐᖅ ᐃᓚᐅᖃᑕᐅᔪᓂᒃ ᒐᕙᒪᑐᖃᒃᑯᓐᓂᑦ ᐱᒋᐊᖅᑕᐅᓯᒪᔪᓂᒃ 

ᐅᑭᐅᕐᑕᖅᑐᕐᒥᑦ ᐱᖁᑎᒃᓴᓕᕆᓂᕐᒧᑦ ᒪᓕᒋᐊᓕᖕᓄᑦ ᖃᓄᐃᓕᐅᕈᑎᒃᓴᓂᒃ (NISI), ᑖᓐᓇᓕ ᒪᑯᓄᖓ 

ᐋᖅᑭᒃᓱᐃᕙᓪᓕᐊᓂᕐᒥᒃ ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᐃᓱᒫᓘᑎᓂᒃ ᐅᑭᐅᕐᑕᖅᑐᕐᒥ ᐱᖁᑎᒃᓴᓕᕆᓂᒃᑯᑦ.  

 ᐅᓇ ᐊᔪᕈᓐᓃᕐᓴᖅᑎᑦᑎᓂ ᐃᑲᔫᑎᑖᕈᑎᖃᓚᐅᕐᑐᖅ ᒐᕙᒪᑐᖃᒃᑯᓐᓂ. 

 ᓄᓇᕗᑦ ᒐᕙᒪᒃᑯᑦ ᐱᓕᕆᔾᔪᑎᓕᕆᓂᕐᒧᑦ ᐃᖅᑲᓇᐃᔭᖅᑎᖏᑦ ᐅᑯᓇᙵᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑎᑯᓐᓂ ᐊᒻᒪ ᓄᓇᕗᑦᒥ ᐃᒡᓗᓕᕆᔨᕐᔪᐊᒃᑯᓐᓂ ᐃᓚᐅᓂᐊᕐᓗᑎᒃ ᐱᕙᓪᓕᐊᓂᕐᒧᑦ ᑲᑎᒪᔨᓂᒃ ᐊᒻᒪᓗ 

ᐃᑲᔪᕐᓗᑎᒃ ᐋᖅᑭᒃᓱᐃᕙᓪᓕᐊᓂᕐᒥᒃ ᒫᓐᓇ ᒪᓕᒋᐊᓕᖕᓂᒃ.  

 ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᑎᑎᕋᕐᕕᒃᑯᑦ (CCS) ᑲᔪᓯᔪᑦ ᑐᓴᐅᒪᑎᑦᑎᑲᑕᒃᖢᑎᒃ 

ᑐᓂᐅᖅᑲᐃᖃᑦᑕᕆᐊᖃᕐᓂᕐᒥᒃ ᐊᒻᒪ ᐃᓚᐅᑎᑦᑎᓂᕐᒥᒃ ᐊᑐᖁᔭᐅᔪᑦ ᓴᖅᑭᑕᐅᓂᐊᓕᕈᑎᒃ. 

 

ᐅᑭᐅᕐᑕᖅᑐᕐᒥᐊᑐᕈᓐᓇᕐᓯᕙᓪᓕᐊᓂᕐᒧᑦ ᖃᓄᐃᓕᐅᕈᑎᒃᓴᖅ 

 ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᑎᑎᕋᕐᕕᒃᑯᑦ (CCS) ᐅᖃᐅᓯᒃᓴᖃᓚᐅᕐᒥᔪᑦ ᐅᑯᓄᖓ ᒐᕙᒪᒃᑯᑦ-

ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᕐᑕᖅᑐᓕᕆᔨᒃᑯᑦ ᑲᓇᑕᒥ (CIRNAC) ᐅᑭᐅᕐᑕᖅᑐᕐᒥᑦ 

ᐊᑐᕈᓐᓇᕐᓯᕙᓪᓕᐊᓂᕐᒧᑦ ᖃᓄᐃᓕᐅᕈᑎᒃᓴᓄᑦ, ᑖᒃᑯᐊᓗ ᓇᓗᓇᐃᕈᑎᐅᓂᐊᖅᖢᑎᒃ ᐅᑭᐅᕐᑕᖅᑐᕐᒥ ᓯᓚᐅᑉ 

ᐊᓯᙳᖅᐸᓪᓕᐊᓂᖓᓄᑦ ᐊᑐᕈᓐᓇᕐᓯᕙᓪᓕᐊᓂᕐᒧᑦ ᓯᕗᓪᓕᐅᑎᑕᐅᔪᓂᒃ ᐊᒻᒪᓗ ᑐᑭᒧᐊᕈᑎᒃᓴᓂᒃ ᓯᕗᓂᒃᓴᒥ 

ᖃᓄᐃᓕᐅᕈᑎᒃᓴᓄᑦ ᐊᒻᒪ ᐃᑲᔫᑎᒃᓴᓄᑦ. 

 ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᑎᑎᕋᕐᕕᒃᑯᑦ (CCS) ᐱᓕᕆᖃᑎᖃᖅᑐᑦ ᒪᕐᕉᖕᓂ ᑎᐅᕆᑑᕆᐅᖕᒥᔪᓂᒃ 

ᑕᒪᒃᑯᐊ ᒐᕙᒪᒃᑯᑦ-ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᕐᑕᖅᑐᓕᕆᔨᒃᑯᑦ ᑲᓇᑕᒥ (CIRNAC) 

ᐋᖅᑭᒃᓱᐃᔪᓐᓇᕐᓗᑎᒃ ᑖᔅᓱᒥᖓ ᖃᓄᐃᓕᐅᕈᑎᒃᓴᒥ ᒪᓕᒃᓯᒪᓗᓂ ᒫᓐᓇ ᓄᓇᕐᔪᐊᓕᒫᒧᑦ ᓯᓚᐅᑉ 

ᐊᓯᙳᖅᐸᓪᓕᐊᓂᕐᖓᓄᑦ ᐊᑐᕈᓐᓇᕐᓯᕙᓪᓕᐊᓂᕐᒧᑦ ᓯᕗᓪᓕᐅᑎᔭᕆᐊᓕᖕᓂᒃ. 

 ᒐᕙᒪᒃᑯᑦ-ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᕐᑕᖅᑐᓕᕆᔨᒃᑯᑦ ᑲᓇᑕᒥ (CIRNAC) ᐱᓕᕆᖃᑎᖃᕐᒥᔪᑦ 

ᐊᕕᒃᑐᕐᓯᒪᓂᒃᑯᑦ ᐅᑭᐅᕐᑕᖅᑐᕐᒥᑦ ᓄᓇᖃᖅᑳᖅᑐᓂᒃ ᑐᓴᕋᓱᒃᖢᑎᒃ ᖃᓄᐃᓕᐅᕈᑎᐅᔪᒪᔪᓂᒃ. 

 

ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᐅᓗᕆᐊᓇᖅᑐᓂᒃ ᖃᐅᔨᓴᕐᓂᖅ ᓄᓇᕗᒥᑦ 

 ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᑎᑎᕋᕐᕕᒃ (CCS) ᖃᐅᔨᓇᓱᑲᑕᓚᐅᕐᑐᑦ ᐊᓯᐊᒎᕈᑎᒃᓴᓂᒃ 

ᐋᖅᑭᒃᓱᐃᕙᓪᓕᐊᓂᕐᒥᒃ ᓄᓇᕗᑦ ᒐᕙᒪᒃᑯᓕᒫᖅ ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᐅᓗᕆᐊᓇᖅᑐᓂᒃ 

ᖃᐅᔨᓴᕈᑎᓂᒃ. ᐅᓇ ᐅᑯᓂᖓ ᐃᓚᖃᖅᑐᖅ: 

o ᑕᐅᑐᒡᓗᑎᒃ ᑎᐅᕆᑑᓕᒫᓂᒃ ᖃᐅᔨᓇᓱᒡᓗᑎᒃ ᖃᓄᖅ ᔫᑳᓐ ᐊᒻᒪ ᓄᓇᑦᓯᐊᑉ ᒐᕙᒪᖏᑦ 

ᖃᐅᔨᓴᖃᑦᑕᕐᒪᖔᑦ ᐅᓗᕆᐊᓇᖅᑐᓂᒃ ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ; 

o ᕿᒥᕐᕈᐊᕐᓗᑎᒃ ᑎᑎᕋᐅᓯᐅᓯᒪᔪᓂᒃ ᐃᓄᐃᑦ ᐃᓱᒪᒋᔭᖏᓐᓂᒃ ᐅᓗᕆᐊᓇᕈᑎᐅᓇᔭᖅᑐᓂᒃ; ᐊᒻᒪ 

o ᐅᖃᖃᑎᖃᑲᑕᒡᓗᑎᒃ ᐊᔾᔨᒌᙱᑦᑐᓂᒃ ᒐᕙᒪᑐᖃᒃᑯᑦ ᐱᓕᕆᕝᕕᖏᓐᓂᒃ ᑲᑎᕐᓱᐃᕙᒃᑐᓂᒃ ᓯᓚᒧᑦ 

ᑎᑎᕋᐅᓯᐅᕙᓪᓕᐊᔪᓂᒃ ᐊᑐᐃᓐᓇᐅᔪᓂᒃ ᓄᓇᕗᒧᑦ. 

 

ᐋᖅᑭᒃᓱᐃᕙᓪᓕᐊᓂᕐᒧᑦ ᐃᓚᒋᔭᐅᔪᑦ: ᒥᒃᖠᕚᓪᓕᖅᑎᑦᑎᓂᖅ ᐅᖅᑰᓯᕙᓪᓕᐊᔪᓄᒃ 

ᐳᓪᓚᐅᔭᐃᑦ ᓯᓚᐃᓐᓇᕐᒧᐊᖅᐸᓪᓕᐊᔪᑦ 

ᓴᓗᒪᔪᒥ ᐆᒻᒪᖁᑎᖃᕐᓂᕐᒧᑦ ᐅᑎᖅᑕᐅᔪᒃᓴᓕᕆᓂᕐᒧᑦ ᐱᓕᕆᐊᒃᓴᖅ ᓄᓇᕗᒥᑦ 

 ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᑎᑎᕋᕐᕕᒃ (CCS) ᐱᓕᕆᖃᑎᖃᖅᑐᑦ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ 

ᐊᒻᒪ ᐱᓕᕆᕝᕕᐅᕙᒃᑐᓂᒃ ᒥᒃᖠᕚᓕᖅᑎᑦᑎᒐᓱᖕᓂᕐᒥᒃ ᐊᑐᖅᑕᐅᓗᐊᕐᓂᖓᓂᒃ ᑏᓱᓪ ᐅᕐᓱᐊᓗ ᓄᓇᕗᒥᑦ 

ᒪᐅᓇ ᐱᓕᕆᐊᒃᓴᓂᒃ ᐋᖅᑭᒃᓱᐃᓂᒃᑯᑦ. 2018-19-ᒥᑦ ᐅᓇ ᐱᓕᕆᓂᖅ ᐅᑯᓂᖓ ᐃᓚᖃᓚᐅᕐᑐᖅ: 

o ᑐᑭᒧᐊᖅᑎᑦᑎᑲᑕᖕᓂᖅ ᐱᓕᕆᕝᕕᐅᔪᑦ ᐱᓇᓱᐊᖅᑕᖏᓐᓂᒃ ᓴᓗᒪᔪᒥᒃ ᐆᒻᒪᖁᑎᓕᕆᓂᕐᒧᑦ 

ᐃᑲᔫᑎᒃᓴᓄᑦ ᐱᓇᓱᒍᑎᒃᓴᓂᒃ ᐃᑲᔪᕈᓐᓇᖅᑐᓂᒃ ᓄᓇᕗᑦ ᒐᕙᒪᒃᑯᑦ ᖃᓄᖅ ᐋᖅᑭᒃᓯᒪᓇᔭᕐᓂᕐᒧᑦ 

ᐊᒻᒪ ᐊᑐᓕᖅᑎᑦᑎᓂᕐᒧᑦ ᓴᓗᒪᔪᒥᒃ ᐆᒻᒪᖁᑎᓕᕆᓂᕐᒥᑦ ᐱᓕᕆᐊᒃᓴᓂᒃ, 

o ᑐᓴᕋᓱᑲᑕᒡᓗᑎᒃ ᖃᓄᐃᓕᐅᕆᐊᖃᕐᓂᕐᒥᒃ ᐊᒻᒪ ᐊᔪᕈᓐᓃᕐᓴᕈᑎᒃᓴᓂᒃ ᐱᓕᕆᓕᒪᔪᓂᒃ 

ᑎᒍᒥᐊᖅᑐᓂᒃ ᐱᓕᕆᔪᓂᒃ ᐊᓯᐊᒍᑦ ᐆᒻᒪᖁᑎᓕᕆᓂᕐᒥᒃ ᐅᑭᐅᕐᑕᖅᑐᕐᒥᑦ ᖃᓄᖅ ᐱᓕᕆᐊᖏᑦ 

ᐊᑐᕈᓐᓇᕋᔭᕐᒪᖔᑦ ᓄᓇᕗᒥᑦ, 

o ᐋᖅᑭᒃᓱᐃᕙᒡᓗᑎᒃ ᐃᓕᓐᓂᐊᕈᑎᒃᓴᓂᒃ ᐅᑯᐊᓗ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᑦ ᐊᒻᒪ 

ᐱᓕᕆᑎᑕᐅᕙᒃᑐᑦ ᐅᖃᐅᓯᖃᕐᓗᑎᒃ ᐋᖅᑭᒃᓱᐃᕙᓪᓕᐊᓂᕐᒥᒃ ᓴᓗᒪᔪᒥᑦ ᐆᒻᒪᖁᑎᓕᕆᓂᕐᒧᑦ 

ᐱᓕᕆᐊᒃᓴᓄᑦ ᐅᑯᓇᓂ ᓄᓇᕗᑦ ᒐᕙᒪᒃᑯᓐᓂ, ᐊᒻᒪ 

o ᑲᑎᕐᓱᐃᓗᑎᒃ ᐊᔪᕈᓐᓃᖅᑕᐅᓯᒪᔪᓂᒃ ᑲᑐᔾᔨᖃᑎᒌᓂᒃ ᐊᒻᒪ ᐃᓄᖕᓂᒃ ᖃᐅᔨᓇᓱᐊᓂᒃᓯᒪᔪᓂᒃ 

ᓴᓗᒪᔪᒥᒃ ᐆᒻᒪᖁᑎᓕᕆᓂᕐᒧᑦ ᐱᓕᕆᔾᔪᑎᓂᒃ ᓄᓇᕗᒥᑦ ᐱᒋᐊᕈᓐᓇᕐᓯᓂᐊᕐᒪᑕ 

ᓴᓇᕙᓪᓕᐊᓕᕐᓂᒃᒥᑦ “ᐊᓯᐊᒎᕈᑎᒃᓴᑦ ᐆᒻᒪᖁᑎᓕᕆᓂᕐᒧᑦ ᑲᑎᕐᓱᒐᑦ”. 

 

ᐆᒻᒪᖁᑎᓕᕆᓂᕐᒧᑦ ᐊᒻᒪ ᐅᔭᕋᒃᓯᐅᕐᕕᖕᓄᑦ ᒥᓂᔅᑕᐃ ᑲᑎᒪᓂᖓᑦ (EMMC) 

 ᐅᓇ ᐆᒻᒪᖁᑎᓕᕆᓂᕐᒧᑦ ᐊᒻᒪ ᐅᔭᕋᒃᓯᐅᕐᕕᖕᓄᑦ ᒥᓂᔅᑕᐃ ᑲᑎᒪᓂᖓᑦ (EMMC) ᑲᑎᒪᓂᐅᕗᖅ 

ᒐᕙᒪᑐᖃᒃᑯᑦ, ᐳᕌᕕᓐᓰᑦ ᐊᒻᒪ ᑎᐅᕆᑑᕆᓄᑦ ᒥᓂᔅᑕᓄᑦ ᐆᒻᒪᖁᑎᓕᕆᓂᕐᒧᑦ ᐊᒻᒪ ᐅᔭᕋᒃᓯᐅᕐᕕᖕᓄᑦ ᐊᒻᒪᓗ 

ᐊᐅᔭᒃᑯᑦ ᑲᑎᒪᕙᒃᖢᑎᒃ ᐊᑕᐅᓯᑦᑕᐃᓐᓇᒥᐅᙱᑦᑐᖅ ᑲᓇᑕᒥ. 

 ᓄᓇᕗᑦ ᒐᕙᒪᒃᑯᑦ ᑐᙵᓱᒃᑎᑦᑎᔨᐅᓚᐅᕐᑐᑦ ᐅᑯᓂᖓ ᐆᒻᒪᖁᑎᓕᕆᓂᕐᒧᑦ ᐊᒻᒪ ᐅᔭᕋᒃᓯᐅᕐᕕᖕᓄᑦ ᒥᓂᔅᑕᐃ 

ᑲᑎᒪᓂᖓᑦ (EMMC) ᐃᖃᓗᖕᓂ ᐋᒐᓯ 2018-ᖑᑎᓪᓗᒍ.  

 ᐅᓇ ᖃᓄᐃᓕᐅᕐᓂᕐᒧᑦ ᑕᐃᔭᐅᒍᑎᖓ ᐅᑯᓄᖓ ᐆᒻᒪᖁᑎᓕᕆᓂᕐᒧᑦ ᐊᒻᒪ ᐅᔭᕋᒃᓯᐅᕐᕕᖕᓄᑦ ᒥᓂᔅᑕᐃ 

ᑲᑎᒪᓂᖓᑦ (EMMC) 2018-ᒥᑦ ᐃᒪᐃᓕᖓᓚᐅᕐᑐᖅ “ᑲᑎᖃᑎᒌᒃᑎᑦᑎᓂᖅ ᐅᑭᐅᕐᑕᖅᑐᕐᒥᑦ, ᓄᓇᓕᕋᓛᓂᒃ 

ᐊᒻᒪ ᓄᓇᓕᖕᓂᑦ ᐱᖁᑎᒃᔭᓕᕆᓂᕐᒧᑦ”  

 ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᑎᑎᕋᕐᕕᒃ (CCS) ᐃᓚᐅᓚᐅᕐᒥᔪᖅ ᑕᓪᓕᒪᓂᒃ ᐱᓕᕆᓂᒃᑯᑦ 

ᐱᓕᕆᖃᑎᒌᓂᒃ ᑲᒪᒋᔭᖃᖅᑐᓂᒃ ᓴᖅᑭᑎᑦᑎᓂᕐᒥᒃ ᐆᒻᒪᖁᑎᓕᕆᓂᕐᒧᑦ ᑐᕌᖓᔪᓂᒃ ᐊᑐᕈᓐᓇᖅᑐᓂᒃ 

ᐸᕐᓇᒃᑎᓪᓗᒋᑦ ᐆᒧᖓ ᐆᒻᒪᖁᑎᓕᕆᓂᕐᒧᑦ ᐊᒻᒪ ᐅᔭᕋᒃᓯᐅᕐᕕᖕᓄᑦ ᒥᓂᔅᑕᐃ ᑲᑎᒪᓂᖓᑦ (EMMC) 

2018-ᒧᑦ; 

1. ᑲᑎᒪᔨᕋᓛᑦ ᐅᑯᓄᖓ ᐆᒻᒪᖁᑎᓕᕆᓂᕐᒥᑦ ᐊᑐᕈᓐᓇᐅᑎᑦ; 

2. ᖃᐅᒻᒪᖁᑎᓕᕆᓂᕐᒧᑦ ᐱᓕᕆᖃᑎᒌᑦ; 

3. ᐆᒻᒪᖁᑎᓕᕆᓂᒃᑯᑦ ᐱᓕᕆᔾᔪᑎᓕᕆᓂᕐᒧᑦ ᐱᓕᕆᖃᑎᒌᑦ; 

4. ᓂᐅᕕᐊᒃᓴᓕᕆᓂᖅ ᐊᒻᒪ ᑕᐅᕐᓰᕙᖕᓂᖅ (ᐅᕐᓱᖅ ᐊᒻᒪᓗ ᐅᕐᓱᐊᓗᖕᒥᑦ ᐊᐅᓚᑕᐅᓪᓗᓂ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐊᒻᒪ ᐃᖏᕐᕋᔾᔪᑎᓕᕆᔨᒃᑯᓐᓄᑦ); ᐊᒻᒪ 

5. ᓄᓇᕐᔪᐊᒥᑦ ᐱᓕᕆᖃᑎᒌᖕᓂᒃᑯᑦ ᐱᓕᕆᖃᑎᒌᒃᑐᑦ. 

 

ENERGY STAR® (ᐆᒻᒪᖁᑎᓕᕆᔨ ᓯᑖ) ᖃᓄᐃᓕᐅᕈᑎᒃᓴᑦ ᓄᓇᕗᒥᑦ 

 ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᑎᑎᕋᕐᕕᒃ (CCS) ᐱᓇᓱᒍᒪᔪᑦ ᐆᒻᒪᖁᑎᓕᕆᓂᕐᒥᑦ ᐊᑐᕈᓐᓇᑦᑎᐊᕐᓂᕐᒥᒃ 

ᐅᑯᑎᒎᓇᖅ ENERGY STAR ᐱᓕᕆᐊᑎᒍᑦ. 

 ENERGY STAR ᖃᓄᐃᓕᐅᕈᑎᐅᓇᓱᒃᑐ ᓄᐊᑦ ᐊᒥᐊᓕᑲᒥ ᓇᓗᓇᐃᒃᑯᑦᑎᕐᓱᐃᓂᕐᒧᑦ ᐱᓕᕆᐊᖑᔪᖅ 

ᑐᓴᐅᒪᔭᐅᑎᑦᑎᓇᓱᒃᖢᑎᒃ ᐆᒻᒪᖁᑎᓕᕆᓂᕐᒧᑦ ᐊᑐᓗᐊᖅᑕᐃᓕᓂᕐᒧᑦ ᐱᖁᑎᓂᒃ ᐊᒻᒪᓗ ᐆᒻᒪᖁᑎᓕᕆᓂᕐᒥ 

ᐊᑐᓗᐊᖅᑕᐅᓕᓂᕐᒧᑦ ᐱᓕᕆᐊᒃᓴᓂᒃ. ᐅᓇ ᐱᕕᖃᕈᑎᐅᔪᓐᓇᖅᑐᑦ ᐊᑐᖅᐸᒃᑐᓂᒃ ᓇᓗᓇᐃᕐᓯᔪᓐᓇᕐᓯᓗᑎᒃ 

ᐱᖁᑎᓂᒃ ᐊᑐᙱᓐᓂᕐᓴᐅᒍᑎᐅᔪᓐᓇᖅᑐᓂᒃ ᑕᑯᑐᐃᓐᓇᕐᓗᑎᒃ ENERGY STAR ᑕᕐᓴᖓᓂᒃ. 

 ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᑎᑎᕋᕐᕕᒃ (CCS) ᒫᓐᓇ ᐃᓚᒋᔭᐅᒻᒪᕆᓕᕐᑐᖅ ᐅᑯᓂᖓ ENERGY STAR 

ᐱᓇᓱᐊᖅᑕᖏᓐᓂᒃ ᐃᒪᓐᓇ ᐃᑲᔪᕈᑎᖃᕐᓂᖏᓐᓂᒃ ᒪᑯᑎᑐᓇᖅ:  

o ᓴᓇᒍᑎᒃᓴᑦ ᐊᒻᒪ ᐃᑲᔫᑎᒃᓴᑦ ᐱᕙᓪᓕᐊᓂᕐᒥᒃ ᐆᔭᐅᔭᒥᑦ ᐱᑖᕋᓱᖕᓂᕐᒧᑦ ᐊᑐᐊᒐᓂᒃ, 

o ᐃᓚᐅᖃᑦᑕᕐᓂᖅ ᐱᓕᕆᖃᑎᒌᒃᑐᓂᒃ ᐆᒻᒪᖁᑎᓕᕆᓂᕐᒥᒃ ᐊᑐᓗᐊᔾᔭᐃᒃᑯᑎᓄᑦ ᐱᓕᕆᐊᒃᓴᓂᒃ ᐊᒻᒪ 

ᐊᖏᕐᕋᕆᔭᐅᔪᓂᒃ, ᐊᒻᒪ 

o ᓇᓗᓇᐃᔭᕈᑏᑦ ᐆᒻᒪᖁᑎᓂᒃ ᐊᑐᓗᐊᕐᑕᐃᓕᓂᕐᒧᑦ ᐅᑎᖅᑐᒃᓴᓕᕆᓂᕐᒧᑦ ᐱᓕᕆᐊᒃᓴᑦ ᐊᒻᒪ 

ᖃᐅᔨᔭᐅᒍᑏᑦ ᐊᓯᖏᓐᓂᒃ ᐳᕌᕕᓐᓯᓂᒃ ᐊᒻᒪ ᑎᐅᕆᑑᕆᓂᒃ. 

ᐃᑯᒻᒪᑏᑦ: ᓄᓇᕗᑦ ᐆᒻᒪᖁᑎᓕᕆᓂᕐᒧᑦ ᖃᓄᐃᓕᐅᕈᑎᖓ 

 ᓄᓇᓕᖕᓂ ᐆᒻᒪᖁᑎᓕᕆᓂᕐᒧᑦ ᐸᕐᓇᐅᓯᐅᕐᓂᖅ ᐱᐅᓂᖅᐹᖑᓇᓱᒋᔭᐅᔪᖅ ᓄᓇᕗᒧᑦ ᐋᖅᑭᒃᓱᐃᓂᐊᕐᓗᑎᒃ 

ᓄᓇᓕᖕᓂ ᐱᒋᐊᖅᑎᑦᑎᔨᐅᓂᐊᕐᑐᓂᒃ ᒪᐅᓇ ᐊᑐᒃᑲᓐᓂᕈᓐᓇᖅᑐᓂᒃ ᐆᒻᒪᖁᑎᓕᕿᓂᕐᒥᒃ ᐊᒻᒪ 

ᐃᑲᔪᖃᑦᑕᕐᓂᕐᒥᖅ ᐱᕙᓪᓕᐊᓂᕐᒥᑦ ᐆᒻᒪᖁᑎᓕᕿᓂᕐᒧᑦ ᖃᓄᐃᓕᐅᕈᑎᒃᓴᓂᒃ ᐊᒻᒪ ᓯᓚᒧᑦ 

ᖃᓄᐃᓕᐅᕈᑎᒃᓴᓄᑦ ᐸᕐᓇᐅᑎᓂᒃ.  

 ᖃᓄᐃᓕᐅᕐᓯᒪᓕᕐᑐᑦ ᐃᓚᖓᒍᑦ ᑎᑭᐅᑎᔭᐅᓇᓱᒃᑐᓂᒃ ᐊᒻᒪ ᖃᓄᐃᓕᐅᕈᑎᒃᓴᓂᒃ ᐆᒧᖓ ᐃᑯᒻᒪᑏᑦ, 

ᐃᓚᖃᖅᖢᓂ:  

o ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᑎᑎᕋᕐᕕᒃ (CCS) ᐊᐅᓚᑦᑎᒋᔭᐅᒪᐅᕐᑐᑦ ᐱᓕᕆᖃᑎᒌᖑᔪᓂᒃ 

ᑕᐃᔭᐅᓪᓗᑎᒃ “ᓄᓇᕗᒥᑦ ᓴᓗᒪᔪᒥᑦ ᐱᕙᓪᓕᐊᓂᕐᒧᑦ ᐱᓕᕆᖃᑎᒌᑦ” ᑐᑭᒧᐊᖅᑎᑦᑎᔨᐅᓂᐊᕐᑐᓂᒃ 

ᐳᔪᕐᓗᖕᒥᑦ ᐊᑐᓗᐊᖅᑕᐃᓕᓂᕐᒧᑦ ᑎᑎᕋᕐᕕᒃ (LCEF) ᐃᑲᔫᑎᒃᓴᓂᒃ ᐊᒻᒪ ᐊᓯᖏᓐᓂᒃ ᐊᒃᑐᐊᔪᓂᒃ 

ᑲᓇᑕᓕᒫᒥᒃ ᖃᓄᐃᓕᐅᕈᑎᒃᓴ ᓴᓗᒪᔪᒥ ᐱᕈᖅᐸᓪᓕᐊᓂᕐᒧᑦ ᐊᒻᒪ ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ 

ᐃᑲᔫᑎᒃᓴᓄᑦ. ᐱᓕᕆᖃᑎᒌᖑᔪᑦ ᐃᓚᖃᖅᑐᑦ ᐊᐅᓚᑦᑎᔨᓂᒃ ᐊᒻᒪ ᑐᑭᒧᐊᖅᑎᑦᑎᔨᓂᒃ ᐅᑯᓇᙵᑦ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᓂᒃ, ᓄᓇᕗᑦᒥ ᐃᒡᓗᓕᕆᔨᕐᔪᐊᓂᒃ, ᐊᕙᑎᓕᕆᔨᒃᑯᓐᓂᒃ, 

ᒐᕙᒪᓕᕆᔨᒃᑯᓐᓂ (EIA), ᑮᓇᐅᔭᓕᕆᔨᒃᑯᓐᓂᒃ ᐊᒻᒪᓗ ᖁᓪᓕᖅ ᐆᒻᒪᖁᑎᓕᕆᔨᒃᑯᓐᓂ.  

o ᓄᓇᕗᒥᑦ ᐊᑐᒃᑲᓐᓂᕈᓐᓇᖅᑐᓕᕆᔨᒃᑯᑦ ᐊᒻᒪ ᐊᓯᐊᒍᑦ ᐆᒻᒪᖁᑎᓕᕆᓂᕐᒧᑦ ᐊᑐᕈᓐᓇᖅᑐᓄᑦ 

ᐱᖁᑎᒋᔭᐅᔪᑦ. 

o ᓄᑖᙳᕆᐊᕐᓯᒪᔪᖅ ᐆᒻᒪᖁᑎᓂᒃ ᐊᑐᖅᑎᐅᔪᓄᑦ ᑎᑎᕋᖅᑕᐅᕙᓪᓕᐊᔪᑦ; ᐊᒻᒪ 

o ᐆᒻᒪᖁᑎᓕᕆᓂᕐᒧᑦ ᖃᐅᔨᓴᕐᓂᖃᓚᐅᕐᑐᑦ ᐃᖃᓗᖕᓂᑦ, ᐊᕐᕕᐊᓂᑦ, ᐃᖃᓗᒃᑑᑦᑎᐊᕐᒥᑦ, ᖁᒡᖢᖅᑑᒥᑦ 

ᐊᒻᒪ ᑲᖏᖅᖠᓂᕐᒥᒃ ᐊᖏᕐᕋᕆᔭᐅᔪᓂᒃ 57-ᓂᒃ ᐊᒻᒪ 7-ᓂ ᐱᓕᕆᕝᕕᐅᕙᒃᑐᓂᒃ ᐃᒡᓗᓂᒃ. 

 

ᐳᔪᕐᓗᖕᒥ ᐊᑭᓕᕐᓱᐃᓂᖅ 

 ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᑎᑎᕋᕐᕕᒃ (CCS) ᑐᓂᓯᓚᐅᕐᑐᖅ ᓯᓚᒥ ᐃᑲᔪᖅᑐᐃᒍᑎᓂᒃ ᐅᑯᓄᖓ 

ᑮᓇᐅᔭᓕᕆᔨᒃᑯᓐᓄᑦ, ᑖᔅᓱᒥᖓ ᐱᓕᕆᐊᒥ ᑲᒪᒋᔭᖃᕐᓂᖏᓐᓄᑦ. 

 2018-ᒥᑦ, ᑲᓇᑕ ᑐᓴᖅᑎᑦᑎᓚᐅᕐᑐᑦ ᖃᓄᐃᓕᐅᕈᒪᓂᖏᓐᓂᒃ ᐋᖅᑭᒃᓱᐃᓂᕐᒥ ᑲᓇᑕᒥ ᐊᑭᖃᓕᖅᑎᑦᑎᓂᕐᒥ 

ᐳᔪᕐᓗᖕᒥᑦ ᐱᓕᕆᐊᖅᖢᓂ 2018-ᒥᑦ.  

 ᓄᓇᕗᑦ ᒐᕙᒪᒃᑯᑦ ᐱᔪᒪᓚᐅᕐᓯᒪᔪᑦ ᐃᓱᒪᒋᔭᖃᖁᔨᓪᓗᑎᒃ ᓄᓇᕗᑦ ᐊᑐᖃᑦᑕᕆᐊᖃᕐᓂᖓ ᐳᔪᕐᓗᖕᒥ 

ᓴᖅᑭᒃᑎᒍᑎᐅᔭᑦᑐᓂᒃ, ᐅᑯᑎᑐᓇᖅ ᑏᓱᒥ ᐅᕐᓱᐊᓗᓕᖕᓂ ᐊᐅᓚᐅᑎᖃᕐᕕᖕᓂᒃ ᖃᐅᒻᒪᖁᑎᓄᑦ, ᖃᖓᑕᓲᓄᑦ 

ᐱᖁᑎᓂᒃ ᐅᓯᕙᒃᑐᓄᑦ, ᐊᒻᒪᓗ ᐊᑐᐃᓐᓇᐅᓗᐊᙱᑦᑐᒥ ᐆᔭᐅᔭᐅᓂᕐᓴᒥ ᐆᒻᒪᖁᑎᓕᕆᓂᕐᒧᑦ 

ᖃᓄᐃᓕᐅᕈᑎᒃᓴᖔᓂᒃ. 

ᓄᓇᓕᖕᓂ ᐆᒻᒪᖁᑎᓕᕆᓂᕐᒧᑦ ᐸᕐᓇᐅᓯᐅᕐᓂᖅ ᓄᓇᕗᒧᑦ 

 ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᑎᑎᕋᕐᕕᒃ (CCS) ᐸᕐᓇᐅᓯᐅᓕᕆᐊᓚᐅᕐᑐᑦ ᐋᖅᑭᒃᓱᐃᕙᓪᓕᐊᓂᕐᒥᒃ 

ᓄᓇᓕᖕᓂ ᐆᒻᒪᖁᑎᓕᕆᓂᕐᒧᑦ ᐸᕐᓇᐅᑎᒃᓴᓂᒃ (CEP) ᓄᓇᕗᑦ ᓄᓇᓕᖏᓐᓂ. 

 ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᑎᑎᕋᕐᕕᒃ (CCS) ᑐᓂᓯᓚᐅᕐᑐᑦ ᐱᓕᕆᐊᒃᓴᒧᑦ ᑐᒃᓯᕋᐅᑎᓂᒃ ᐆᒧᖓ 

ᓴᓗᒪᔪᒥ ᐆᒻᒪᖁᑎᓕᕆᓂᕐᒥᒃ ᓄᓇᓕᖕᓄᑦ ᒥᑭᑦᑐᓄᑦ ᐊᒻᒪ ᓄᓇᓕᕋᓛᓄᑦ (CERRC) ᒐᕙᒪᑐᖃᒃᑯᓐᓂ 

ᐃᑲᔫᑎᒃᓴᓕᕆᓂᐅᔪᑦ ᐋᖅᑭᒃᓱᐃᕙᓪᓕᐊᓂᕐᒧᑦ ᐊᒻᒪ ᐊᑐᓕᖅᑎᑦᑎᓂᕐᒥᒃ ᓄᓇᓕᖕᓂ ᐆᒻᒪᖁᑎᓕᕆᓂᕐᒧᑦ 

ᐸᕐᓇᐅᑎᒃᓴᑦ (CEP) ᑎᓴᒪᓂᒃ ᓄᓇᕗᒥᑦ ᓄᓇᓕᖕᓂ ᐊᕐᕌᒍᑦ ᑎᓴᒪᑦ ᐃᓗᐊᒍᑦ. 

 ᓄᓇᓕᖕᓂ ᐆᒻᒪᖁᑎᓕᕆᓂᕐᒧᑦ ᐸᕐᓇᐅᓯᐅᕐᓂᒧᑦ ᑲᑎᖃᑎᒌᒍᑎᐅᓯᒪᕗᖅ ᓄᓇᕗᑦ ᒐᕙᒪᒃᑯᓐᓂ ᐊᒻᒪ 

ᓄᓇᓕᖕᓂ ᐊᐅᓚᑦᑎᔨᓂᒃ ᕼᐋᒻᒪᓚᒃᑯᓐᓄᑦ.  

 ᓄᓇᓕᖕᓂ ᐆᒻᒪᖁᑎᓕᕆᓂᕐᒧᑦ ᐸᕐᓇᐅᑎᒃᓴᑦ (CEP) ᐱᓕᕆᔾᔪᑎᐅᔪᖅ ᐃᑲᔪᕈᑎᐅᓗᓂ ᓄᓇᓕᖕᓂ 

ᐆᒻᒪᖁᑎᓕᕆᓂᕐᒧᑦ ᐱᔭᐅᔪᒪᔪᓂᒃ ᐊᒻᒪ ᐃᓱᒪᒋᔭᐅᔪᓂᒃ ᑕᒪᐃᑎᒍᑦ ᕿᓚᒥᐅᓂᐊᖅᑐᒃᑯᑦ ᐊᒻᒪ ᐊᑯᓂᕈᓗᒃ 

ᐊᑐᕋᔭᕐᓂᒃᑯᑦ.  

 ᓄᓇᓕᖕᓂ ᐆᒻᒪᖁᑎᓕᕆᓂᕐᒧᑦ ᐸᕐᓇᐅᑎᒃᓴᑦ (CEP) ᐃᑲᔪᖃᑦᑕᖅᑐᑦ ᓄᓇᓕᖕᓂ ᐋᖅᑭᒃᓱᐃᕙᓪᓕᐊᓂᕐᒥ 

ᖃᓄᐃᓕᐅᕈᑎᐅᕙᓪᓕᐊᓂᐊᕐᑐᓂᒃ ᓇᓗᓇᐃᕐᓯᓯᒪᔪᓂᒃ ᐆᒻᒪᖁᑎᓕᕆᓂᕐᒧᑦ ᐱᔪᒪᔭᖏᓐᓂᒃ ᐊᒻᒪ 

ᓯᕗᓪᓕᐅᔭᕆᐊᓕᖕᓂ ᑐᙵᕕᖃᖅᖢᑎ ᐆᒻᒪᖁᑎᓕᕆᓂᖅ ᐊᑐᖅᑕᐅᔭᕆᐊᖃᓪᓚᕆᖕᓂᖓ ᓄᓇᕗᒥᑦ. 

 ᓄᓇᓕᖕᓂ ᐆᒻᒪᖁᑎᓕᕆᓂᕐᒧᑦ ᐸᕐᓇᐅᑎᒃᓴᑦ (CEP) ᐸᕐᓇᐅᓯᐅᕐᓂᕐᒧᑦ ᐱᓕᕆᓂᐅᔪᑦ ᐱᔾᔪᑎᖃᕋᓱᒃᖢᑎᒃ 

ᓄᓇᓕᖕᓂ ᓂᐅᕕᕈᓐᓇᕐᓯᒍᓐᓇᕐᑎᑦᑎᓂᕐᒥᒃ ᐊᒻᒪ ᓯᕗᓕᐅᕐᑎᐅᔪᓐᓇᖅᑐᓂᒃ ᓴᖅᑭᑎᑦᑎᓂᕐᒥᒃ 

ᐊᑐᓕᖅᑎᑕᐅᑐᐃᓐᓇᕆᐊᓕᖕᒥᑦ ᓴᓗᒪᔪᒥᑦ ᐆᒻᒪᖁᑎᓕᕆᓂᕐᒧᑦ ᐱᓕᕆᐊᒃᓴᓂᒃ ᒪᑯᑎᑐᓇᖅ 

ᐊᑐᒃᑲᓐᓂᕈᓐᓇᖅᑐᓂᒃ ᐆᒻᒪᖁᑎᖃᕐᓂᖅ, ᐊᑦᑕᑕᐅᑎᒃᓴᓂᒃ ᐊᒻᒪ ᐊᑐᐃᓐᓇᐅᔪᓐᓇᖅᑐᒥᑦ. 

 

ᐅᔾᔨᕈᓱᓕᖅᑎᑦᑎᓂᖅ ᐊᒻᒪ ᐱᓕᕆᓂᕐᒨᖓᔪᑦ: ᐱᕚᓪᓕᖅᑎᑦᑎᓂ ᓯᓚᐅᑉ 

ᐊᓯᙳᖅᐸᓪᓕᐊᓂᖓᓂᒃ ᐅᔾᔨᕈᓱᓕᖅᑎᑦᑎᓂᕐᒥᒃ ᓄᓇᕗᒻᒥᐅᓂᒃ 

ᐆᒻᒪᖁᑎᓕᕆᓂᕐᒥᒃ ᑲᒪᒋᔭᖃᑦᑎᐊᕐᓂᖅ 

 ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᑎᑎᕋᕐᕕᒃ (CCS) ᐱᓕᕆᖃᑎᖃᖅᖢᑎᒃ ᖁᓪᓕᖅ ᐆᒻᒪᖁᑎᓕᕆᔨᒃᑯᓐᓂ 

ᐊᒻᒪ ᓄᓇᕗᑦᒥ ᐃᒡᓗᓕᕆᔨᕐᔪᐊᓂᒃ ᑲᔪᓯᔪᑦ ᐆᒥᖓ ᐆᒻᒪᖁᑎᓕᕆᓂᕐᒥᒃ ᑲᒪᒋᔭᖃᑦᑎᐊᕐᓂᕐᒥᒃ ᓄᓇᕗᑦ 

ᐃᒡᓗᖏᓐᓂᒃ.  

o ᐅᓇ ᖃᐅᔨᕚᓪᓕᖅᑎᑦᑎᒐᓱᖕᓂ ᐅᑯᓂᖓ ᐃᓚᖃᖅᑐᖅ: ᓈᓚᐅᑎᒃᑯᑦ ᒪᓂᓴᐅᓯᐅᕐᓂᕐᒥᒃ, ᑕᓚᕖᓴᓐᑯᑦ 

ᒪᓂᓴᐅᓯᐅᕐᓂᕐᒥᒃ ᐊᒻᒪᓗ ᑭᒃᑯᓕᒫᓄᑦ ᑎᓴᐅᒪᔾᔪᑎᓕᕆᓂᕐᒥᒃ ᒪᐅᓇ ᕙᐃᔅᐳᒃᑯᑦ 

(www.facebook.com/EnergyWiseNunavut).  

o ᐅᖃᐅᓯᒃᓴᑦ ᐅᖃᐅᓯᐅᓗᐊᓚᐅᕐᑐᑦ ᒪᑯᐊ ᐃᓄᐃᒃ ᖃᓄᐃᓕᐅᕈᑎᒋᔪᓐᓇᖅᑕᖏᓐᓂᒃ 

ᒥᒃᖠᕚᓪᓕᖅᑎᑦᑎᓯᒪᓂᕐᒥᒃ ᐅᖅᑰᓯᕙᓪᓕᐊᔪᓄᑦ ᐳᓪᓚᐅᔭᐃᑦ (GHG) ᓯᓚᐃᓐᓇᕐᒧᐊᖅᐸᓪᓕᐊᔪᓂᒃ 

ᐃᓄᒃᑎᒎᖓᓗᓂ ᓲᕐᓗ ᖃᒥᑦᑎᖃᑦᑕᕐᓂᕐᒥᒃ ᐃᒡᓗᕈᓯᕐᒥ ᕿᒪᐃᓕᕐᓗᓂ ᐊᒻᒪᓗ ᐅᖅᑰᓴᐅᑎ 

ᖁᕝᕙᓯᒃᑐᒦᓗᐊᖅᑕᐃᓕᒪᕙᒡᓗᒍ.  

 ᐅᓇ ᐊᑯᓂᕈᓗᒃ ᐊᑐᕐᓂᕐᒧᑦ ᐱᓕᕆᐊᒃᓴᖅ ᐊᖏᒡᓕᕙᓪᓕᐊᑐᐃᓐᓇᕐᓂᐊᕐᑐᖅ, ᐱᖁᑎᑕᖃᒃᑲᓐᓂᕐᓗᓂ ᐊᒻᒪ 

ᐃᑲᔫᑎᐅᔪᓐᓇᖅᑐᓂᒃ ᐱᐅᓯᕚᓪᓕᖅᑎᑦᑎᓇᓱᒡᓗᑎᒃ ᐱᔭᐅᓇᓱᒃᑐᓂᒃ ᐊᒻᒪ ᐃᑲᔪᖅᑐᐃᓂᕐᒥ ᓄᓇᕗᒻᒥᐅᓂᒃ 

ᐃᓚᐅᔪᒪᔪᑦ ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᐊᒻᒪᓗ ᒥᒃᖠᕚᓪᓕᖅᑎᑦᑎᓯᒪᓂᕐᒥᒃ ᐅᖅᑰᓯᕙᓪᓕᐊᔪᓄᑦ 

ᐳᓪᓚᐅᔭᓂᒃ (GHG) ᓯᓚᐃᓐᓇᕐᒧᐊᖅᐸᓪᓕᐊᔪᓂᒃ. 

 

http://www.facebook.com/EnergyWiseNunavut

ᐃᓅᓱᒃᑐᓂᒃ ᖃᐅᔨᓴᑎᑦᑎᔨᓂᒃ ᑲᑎᒪᔩᑦ ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ 

 ᐱᓕᕆᐊᒃᓴᐅᖁᔭᐅᔪᑦ ᑲᑎᒪᔨᓂᒃ ᐋᖅᑭᒃᓱᐃᓵᓕᒍᑎᐅᓗᑎᒃ 

 ᐃᓱᒪᓕᐊᖑᓂᑯᑦ ᐆᒧᖓ ᐱᓕᕆᐊᒃᓴᒧ ᐃᓅᓱᒃᑐᓂᙶᕐᓯᒪᔪᑦ ᐃᓚᐅᔪᕕᓂᕐᓂᒃ ᓴᓇᕙᓪᓕᐊᓂᖅ ᓄᓇᕗᑦ 

ᓯᓚᒧᑦ ᖃᓄᐃᑦᑕᐃᓕᓂᕐᒧᑦ ᑲᑎᒪᔨᓂᕐ 2017 ᐱᒋᐊᓕᓵᕐᓯᒪᑎᓪᓗᒍ. 

 ᐅᑯᐊ ᑲᑎᒪᔨᕋᓛᑦ ᐃᑲᔪᕐᓂᐊᕐᑐᑦ ᐱᕈᖅᑎᑦᑎᕚᓪᓕᕐᓂᕐᒥ ᐃᓅᓱᒃᑐᓂᒃ ᐃᓚᐅᔪᓂᒃ ᓯᓚᐅᑉ 

ᐊᓯᙳᖅᐸᓪᓕᐊᓂᖓᓄᑦ 

 

ᑲᒪᒋᔭᖃᐃᓐᓇᕐᓂᖅ ᓄᓇᕗᒥᑦ ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᖃᕋᓴᐅᔭᒃᑯᑦ ᓴᖅᑭᔮᒐᖓᓂᒃ 

 ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᑎᑎᕋᕐᕕᒃ (CCS) ᐋᖅᑭᒃᓱᐃᓚᐅᕐᑐᑦ ᓄᑖᓂ ᖃᕋᓴᐅᔭᒃᑯᑦ 

ᓴᖅᕿᔮᖅᑐᒃᓴᓂᒃ, ᐃᓚᖃᖅᖢᑎᒃ ᐱᒋᐊᕈᓐᓇᕐᓂᕐᒥᒃ ᐊᓯᐊᒍᑦ ᐆᒻᒪᖁᑎᓕᕆᓂᕐᒧᑦ ᑲᑎᕐᓱᐃᕝᕕᒃᒥᑦ ᐊᒻᒪ 

ᓄᓇᓕᖕᓂ ᓄᓇᙳᐊᓂᒃ  

 ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᑎᑎᕋᕐᕕᒃ (CCS) ᐊᐅᓚᑦᑎᓚᐅᕐᑐᑦ climatechange@gov.nu.ca 

ᖃᕋᓴᐅᔭᒃᑯᑦ ᑐᕌᕈᑎ, ᑭᐅᕙᒃᖢᑎᒃ ᐊᐱᖁᑎᓂᒃ.  

 

mailto:climatechange@gov.nu.ca

